
ЭР, ЭМИЙН ЁСНЫ ХЯМРАЛЫН ШАЛТГААНУУД

	 

	“Залуу насны алтан хундаганд амьдрал, аз жаргал цэлэлзэх авч ёроолыг нь гартал хоослоогүй, цэнгэлээ хэтрүүлсний гунигт автаагүй хүн л хувь заяатай!"

	В. Г. БЕЛИНСКИЙ

	 

	Хүн эрүүл энх бол хамгийн дээд аз заяа, хамгийн эрхэм баялаг тэр мөн. Эрүүл энх гэдэг нь зөвхөн өвчин эмгэггүй байх төдийгүй бие бялдар, сэтгэхүй, нийгмийн сайн сайхны өвтэгш байдал юм. Өөрөөр хэлбэл, эрүүл мэнд нь бие махбодынх лугаа сэтгэхүйн салбарт ч организмын бүхий л үйл ажиллагааны чадварыг хамгийн дээд үр ашигтайгаар холбосон организмын идэвхт байдал мөн. Харамсалтай нь эрүүл мэнд хэмээх энэхүү байгалийн үнэлж баршгүй хишгийг хямгадаж, бэхжүүлдэггүй хүн цөөнгүй байх бөгөөд эрүүл мэндийг сарниулдаг дайсан ч олон байдаг. Энд зөвхөн хүний бэлгийн үйл ажиллагааны хямралыг л хөндөн ярья. 

	Эр эмийн ажлыг үл хэрэгсэх юм уу, хэтрүүлбэл яваандаа хүний бэлгийн үйл ажиллагааны ямар нэгэн хямралд хүргэх нь цөөнгүй. Бэлгийн хямралын зарим нь бэлгэ эрхтний янз бүрийн өвчний, зарим нь организмын ерөнхий өвчний улмаас үүснэ. Хямрал нь мэдрэлийн элдэв өвчний хавсарга болж түүний нэг шинж тэмдэг байдлаар илрэх буюу эсвэл бүр хямралын улмаас мэдрэлийн өвчин үүсгэх ч байдаг.

	Оюуны хэт дарамт, ядаргаа, түүнчлэн аливаа нэгэн богино хугацааны сэтгэхүйн хямралтай үед түр зуурын "нэг удаагийн" бэлгийн сулрал үүсэх ажээ. 

	Бэлгийн ажиллагааны хямрал нь биеийг гойд шаналгаж, амь насанд аюул учруулахгүй. Чингэвч ийм хямралтай болсон хүн үлэмж ихээр зовниж, амьдралын ямар нэгэн сүйрэлд орсон мэт үзэх нь буй. Хүний амьдралын янз янзын орчинд эр эмийн ёсны цар хүрээ маш гүнзгий тусах тул бусад аль ч өвчнийг бодоход бэлгийн ажиллагааны хямрал нь хүн төрөлхтөнд илүү гуниглах цаг мөчийг авчирдаг гэж олон эрдэмтэн сэтгэл мэдрэлийн эмч нар үздэг нь талаар бус. Бэлгийн «ажиллагааны хямрал нь өвчлөгч хүний сэтгэл санааг зовоох хэлбэрээр тусаж оюуны болоод биеийн ажиллах чадварыг нь доройтуулна. Тэдгээр хямрал нь хүний үнэ цэнтэй хэвийн амьдралын замыг гажуудуулж, бүтээлч чадвар, сэтгэлийн баяр хөөрийг нь дарагдуулж, ужигшин өөр өвчнүүдийг үүсгэж болох сэтгэл санааны хүнд гэмтэл учруулж мэднэ. 

	Эмчид ирж үзүүлж байгаа бэлгийн ажиллагааны хямралтай хүмүүсийн олонх нь сэтгэл мэдрэлийн өвчнөөр шаналсан, битүүлэг есөн жорын шалтгаан тоочсон хүмүүс байдаг. Бэлгэ эрхтний өвчин болон төв мэдрэлийн тогтолцооны гэмтлээс үүссэн бэлгийн үйл ажиллагааны хямралтай өвчтөн ховор таардаг. Сэтгэл мэдрэл болон дотоод шүүрлийн булчирхайн улмаас үүссэн бэлгийн ажиллагааны хямралтай өвчтөн нэлээд дайралддаг. 

	Бэлгэ эрхтэн дутуу юм уу, цаг үедээ тохирохгүйгээр хөвчрөөд буучих эсвэл хөвчирч ядах, заримдаа удаан хугацаагаар, эсвэл бүрмөсөн хөвчрөхгүй байна гэсэн зовуурь олонтоо сонсогддог. Яагаа ч үгүй байхад "түргэн" тавилаа гэж зовуурилах хүн цөөнгүй байдаг. Хурьцах дур сульдлаа, унтарлаа гэж зовуурилах хүн нэн цөөн. 

	Зарим өвчтөн хөвчрөхгүйгээс, зарим нь тавихгүйгээс шаналах боловч хөвчрөх тавих хоёрын хямрал хавсрах нь олонтоо бий. Гэвч хурьцах тачаал хэвийн янзаар л байдаг. 

	Цэцэглэж яваа насан дээрээ бэлгийн ажиллагааны хямралтай гэж зовуурилсан залуу хүмүүс голчлон эрүүл мэндээр барагтайхан улс байх юм. 

	Үлэмжхэн тооны эрчүүд (70 хувь) 20—40 насандаа, өөрөөр хэлбэл амьдралын ид эрчимтэй, цэцэглэлтийнхээ үедээ бэлгийн ажиллагааны хямралтай учирч байна. Ийм насанд бэлгийн булчирхай муудах, барагдахын тухай мэдээж ярьж болохгүй. Хүмүүс ийм айхавтар омголон, соргог насандаа нэн ялангуяа халуун янаг үедээ сэтгэлийн янз бүрийн дэврүүн догдлолын нөлөөнд тун хялбар автдаг. Эд нар бол мэдрэлийн тогтолцоо нь тогтворгүй, орон гаран зантай, эр эмийн ёсны эрүүл ахуйг мэддэггүй, хурьцах дэглэмийг сав л хийвэл зөрчдөг хүмүүс юм. 

	Эр эмийн ёс нь хүний бие организмд бусад бие ажиллагааны явц лугаа адил тогтонги, хөдөлгөөнгүй байдаг зүйл биш. Эр эмийн ёс жигд хэмээр явах боловч амьдралын бүхий л үе шатанд харилцан адилгүй. Түүний эрчим, шинж, чиглэл нь тун олон шалтгаанаас гол төлөв хүний биеийн болон сэтгэхүйн эрүүл мэнд, мэдрэлийн тогтолцооны хэв шинж, удамшил, нас, арьсны өнгө, цаг агаар, хоол ундны чанар, түүнчлэн нойр, хөдөлмөр амралтын дэглэм зэргээс хамаарна. Жишээлбэл, дорно, өмнө зүгийн хүмүүсийн бэлгийн үйл ажиллагаа умард хязгаарынхаас давуу байдгаараа ялгардаг. Биеийн хөгжил, биеийн жин зохицсон хүмүүс хэт таргалсан хүмүүсээс бэлгийн чадвараар илүү байдаг. Эрэгтэй хүнд хурьцаж чадахгүй байх, үр тогтоох чадваргүй байх гэсэн бэлгийн үйл ажиллагааны хоёр янзын хямрал байдаг. Эхний тохиолдолд эрэгтэй хүн хурьцал хийж чадахгүй байх ба ийм хүн эр нөхөр ч, эцэг ч байж чадахгүй, хоёр дахь тохиолдолд эрэгтэй хүн хурьцлыг хэвийн гүйцэтгэх тул эр нөхөр байж чадах боловч эцэг болж чадахгүй. Энэхүү хоёр янзын чадваргүйтэх явдал нь өөр хоорондоо хамааралгүй тохиолдох нь олонтоо байдаг. 

	Эрэгтэй эмэгтэй хүмүүс бие биедээ харилцан нийцэж чадаагүйгээс нэг нь юм уу, хоёулаа бэлгийн түр зуурын хямралтай болох явдал цөөнгүй, Энэ зан араншин, уламжлал, соёлын түвшин зэрэг янз бүрийн олон хүчин зүйлээс хамаарч болно. 

	Бэлгийн ажиллагааны сулрал заримдаа нэг хүн дээр ч гэсэн янз бүрийн хэлбэрээр илэрдэг. Тухайн өвчтөн нэг бүрд зөв онош тогтоох, зохих эмчилгээ хийхийг мэргэжлийн эмч л шийдвэрлэж чадна. 

	 

	Эр эмийн ёсны эрүүл ахуйн зарим асуудал

	 

	Хүний бэлгийн хэрэгцээ нь бусад аливаа физиологийн хэрэгцээний нэгэн адил төрөлхийн норм хэмжээтэй, зааг хязгаартай бөгөөд хүн бүрд ялгаатай. Энэхүү хэрэгцээг хангахдаа тухайн организмын зайлшгүй байдлыг үнэнхүү чанд зохицуулбаас зохино. Ингэсэн нөхцөлд л хурьцал хэвийн, гэм хоргүй, хүслийг хангана. 

	Гэтэл төрөлхийн бэлгийн дур хүсэлдээ ханахгүй зохиомол эм тангаар хүчтэй болгож, хурьцлын тоог олшруулахыг зүйл бүрээр мэрийдэг хүмүүс мэр сэр байдаг. Иймэрхүү хэмээс хэтэрсэн эр эмийн ажил нь бэлгийн хэт ханалтад хүргэж, хүний ерөнхий биеийн болон эр эмийн ёсны эрүүл мэндэд нөлөөлж ч мэднэ. Аливаа илүүдэл зүйл нь эцсийн эцэст дур тачаалын төрөлхийн ханамжийг мохооно. 

	Хэтрүүлэл буюу илүүдэл нь маш бодгаль чанартай юм. Нэг хүнд хэвийн байхад нөгөөдхөд нь илүүдэж байдаг. 

	Бэлгийн үйл ажиллагааг байгаль өөрөө зохицуулах чадвартай тул бэлгийн хавьтал илүүдэх аваас зогсооно. Хурьцал дөнгөж дуусуут л бэлгийн дур ханан, хосууд ядрах нь мэдэгдэж, сулдан сулбайж, хүсэл тачаал нь унтрахын хажуугаар бэлгийн сэрэлгүй үе эхэлж, зохицуулах хүчин үүргээ гүйцэтгэж цаашид утга учиргүй хүч энерги зарцуулахаас хамгаалж зогсооно. 

	Хэрээс давсан хурьцал нь төрөлх хэрэгцээнээс давж (янз бүрийн хүмүүст тун бодгаль чанартай) зүй ёсоор эрүүл мэндийг сулруулах, мэдрэлийн системийг хямраах, хөдөлмөрийн бүтээмжийг бууруулах, булчин сульдаах, нойр хоолонд муутгах, нугасны хөвчрүүлэх, үрийн шингэн ялгаруулах төвийн мэдрэлийг яльгүй сэдээхэд хүргэнэ. Ингэснээр хялбар, олон удаа хөвчрөх боловч хугацаанаас өмнө үрийн шингэн ялгарах, байнгын поллюцийн уршгаар бэлгийн ажиллагааны чадвар доройтох буюу түр зуур чадваргүйтнэ. 

	Бэлгийн дур хүсэл арилдаггүй юм гэхэд өнө удаан үр ашиггүй мухардсанаас мөхөж мэдэх юм. Бэлгийн бүрэн төгс сэрэлтэй болохын тулд организм илүү хүчтэй, илүү хурц сэдээгчээр дутаж, зарим үед дарс, тамхи болон бусад мансууруулагч бодис хэрэглэхэд ч хүрч мэднэ. 

	Тэгснээс юуны түрүүн мэдрэлийн тогтолцоо хамгийн мэдрэхүй чанартай, хялбар сэвтдэгийн хувьд хэт цочирч, цуцах учраас үйл ажиллагааны нь чадвар эрс буурч, маш удаан сэргэнэ. 

	Хурьцлын ажлыг ёс бусаар хэт удаан, эрчимтэй үйлдэх, онанизм хийх зэрэг нь үрийн булчирхайн чадварыг түр сулруулж болно. Үрийн шингэнд чадвартай спермийн тоо цөөрч, хэлбэржиж гүйцээгүй олон тооны эр үр үзэгдэнэ. Тийм булчирхай бэлгийн дааврыг бага ялгаруулна. Энэ нь ямар нэг хэмжээгээр дааврын дутмагшлыг бий болгож, үүний улмаас организмын ерөнхий тэнхээ буурч, биеийн болон сэтгэхүйн хүчин чадлын хомсдол өснө. Хурьцлын ажлыг хэвийн үйлдэж бэлгийн сэрлийг үлэмж төгс хангахын тулд эрэгтэй хүн хурьцах тухай бүр үрийн шингэний хүрэлцээтэй нөөцтэй байх ёстой. Дахин хурьцах бүрд дур тачаал ханах нь багасна. 

	Дөнгөж гэрлэсэн эрүүл саруул залуу хүмүүс хэм алдагдсаны дараа амруут ахар богино хугацаанд түргэн сэрэл авдаг. Харин ахлах насны болон хижээл хүмүүс хурьцах журам алдагдахад ихээхэн хэмжээгээр сульдаж, маш аажим алгуур сэрэл авдаг. 

	Эрүүл мэнд болон хурьцах үйл ажиллагаагаа нэлээд удаан хугацаагаар сахин хамгаалахыг сонирхож, амь насаа уртасгая гэвэл юутай ч гэсэн хурьцахаа багасгах нь зүй. Энэ талаар эрт эдүгээгийн суут ухаан билигтнүүд заан тодорхойлсон ч буй. Организмын үйл ажиллагааны нэг нь ч хэт ядарч цуцах ёсгүй гэж академич А. А. Богомолец үзэж байжээ. Алив үйл ажиллагааг буруу зөрүү эдэлбэл-хэтрүүлж идэх, хурьцлыг илүүдүүлэх, ажил төрлөө ихдүүлэх зэрэг нь зайлшгүй эрт хөгшрөхөд хүргэнэ. "Хэрэв хурьцлаа хэтрүүлэхгүй байвал удаан чадвартай байж урт наслахад улам илүүтэй юм. Гагцхүү дэндүү зугаа цэнгэлийн голомт болгон ёсон бусаар эдэлбэл организмыг эрт ядрааж, эрт өтлөхөд хүргэнэ... Хүсэл тачаалаа хямгадах хэрэгтэй. Хүсэл тачаал бол бүтээлийн их урам зориг, хайр дурлал бол урт наслахын урам зориг юм"1. 

	Залуу хүмүүс бэлгээ боловсорч төгс гүйцтэл хурьцлыг тэвчих явдлыг хатуу эзэмших хэрэгтэй гэдэг нь гэм хоргүйгээр барахгүй, тун зайлшгүй зүйл юм. 

	Хэт эрт хурьцаж эхлэх нь ялангуяа бүсгүйчүүлд тохирохгүй. Биеийн юм үзэгдэх цагаас бүсгүй жирэмслэх чадвартай болдог. Гэвч энэ үед бие бялдар батжаагүй, хүүхэн болохоор өсөж төлжиж, байр төрхөө олж, эрүүл саруул эх хүн болохоор зэхэж байдаг тул энэ жилүүдэд жирэмслэх, хүүхэд төрүүлэх нь эрүүл мэндэд нь халтай. Ихэвчлэн гэрлээгүй хүмүүст тохиолдлын чанартай хавьтлын үед хурьцлын хэм хэмжээг хэтрүүлэх явдал олонтоо ажиглагддаг. Гэрлэлт нь энэ үйл ажиллагаагаа өөрөө тохируулж, бэлгийн "галзуурсан" дур хүслээс ангижруулдаг. Бэлгийн харьцааны янз бүрийн нөхцөлөөс болж гоонь хүмүүст бараг зайлшгүй байдаг мэдрэлийн хямрал нь гэр бүл бологсдын бэлгийн амьдралд тохиолддоггүй юм. Бэлгийн харилцааг хэтрүүлэх нь гэр бүл дотор ч ажиглагдаж улмаар эр эм хоёрын эв түнжинг эндэх нь цөөнгүй. Голдуу халамцуу байх нөхцөлд, эмэгтэйчүүд нөхрийнхөө хурьцах чадвар хангалтгүйн улмаас гэр бүлийн гадуурх бэлгийн харьцаа үүсэх нь олонтоо. 

	Хүмүүс янз бүрийн шалтгаанаар зориудаар буюу албан шахалтаар бэлгийн хэрэгцээ хангах явдлаа тэвчиж болдог. Жишээлбэл, шашны үзэл бодол, ёс зүй, өвчин халдахаас сэрэмжлэн айсан зэргээс бэлгийн хавьтлаа тэвчинэ. Бэлгийн тэвчил нь хувь хүн бүрд өвөрмөц, адил бус нөлөөлнө. Хурьцах дур, сэрэл нь хүний биеийн байдал, мэдрэлийн тогтолцоо, тэвчихэд хүргэсэн шалтгаан, шинж чанараас хамаарна. 

	Хурьцах дур сул илэрдэг маш удаан хугацааны туршид тэр байтугай олон жилээр ч тэвчиж чадна. Хурьцлыг тэвчих нь биед онцын хоргүй юм. Хурьцах дур тачаал маш хүчтэй илэрдэг зарим хүмүүст хурьцал дутахад ажиллах чадварт нь мэдэгдэхүйц элдэв таагүй байдал үзэгдэж, сэтгэл гутраасан мэдрэлийн шаналгаа үүсэж, дур тачаал нь өссөний улмаас сэтгэл хөдлөл хурьцлын ажиллагааг хямруулж хурьцах дур ихэссэн невроз болоход хүргэнэ. Иймээс ч эр эм хоёр хурьцлыг хэт удаанаар завсарлахаас зайлсхийх ёстой. 

	Ямар ч гэсэн эрүүл саруул биетэй, бэлгийн хэрэгцээ сайтай хүмүүс албын хүчээр тэвчих нь заримдаа тун хүнд байдаг. Тэвчих явдал тэднийг ямар нэг хэмжээгээр эрх чөлөөгүй болгож, оюуны болон биеийн үйл ажиллагааг нь хязгаарлаж, урам зориг таатай бус болдог. Хурьцлыг дөнгөж эхэлж буй хүмүүс тэвчих нь бэрх байдаг. Тэд хэвийн хурьцал хийх бололцоо олдохгүй бол хааяа онанизмаар тачаал тайлж хэт олон удаа поллюцид орох, нойр хулжих зэргээр шаналж, шөнөдөө тав алдаж хонодог. 

	Хүний ямар нэгэн сонирхол татсан ажилд бүтэн автсан үед түр зуур хурьцах дургүй болж мэднэ. Иймэрхүү богино хугацааны хямрал нь гол зүйлийг хэр сонирхсон жишээлбэл, эрдэмтэд, хөгжимчид, зураачид, зохиолчид, хөзөр тоглогчид, шатарчид зарим спорт тоглоом, тэмцээнд оролцогчдод ч хүртэл хааяа илэрдэг. 

	Хэрэв гол зүйл нь алгуур тайван байдалтай, хэсэг зуур хурьцлын ажил хийх боломжгүй (жишээ нь: эхнэрийнхээ төрөхийн өмнөх, төрсний дараах үе) байхад тэвчлээ гээд ямар ч хор уршиг гарахгүй. Тэр бүү хэл, хэрэв хүн энэ нөхцөлд санаа зовох аваас өөрөө өөртөө мэдрэл сэтгэхүйн тэнцвэр алдагдах ул хөрсийг бүрэлдүүлж мэдэх юм. Хувь хүнд мэдвээс зохих тачаалын сэрэл дээр үндэслэсэн үйл ажиллагааны урвалж чанар, түүний бэлгийн чадварын эрчим, бэлгийн ажиллагаанд хортой нөлөөг эсэргүүцэх чадал гэх зэргийн бэлгийн элдэв төрлийн хам бүтэцтэй тул ер нь бэлгийн тэвчилд хамаарах бодгаль ялгаа нь нэлээд утга учиртай юм. Хурьцах чадал нь тухайн хүний бэлгийн бодгаль хэрэгцээний цар хэмжээг тодорхойлно. 

	Ихэнх эрүүл хүмүүс биеийн эрүүл мэндэд онцгой хал балгүйгээр бэлгийн тэвчлийг хялбар дааж чадна. 

	Зарим онцгой үеэс гадна хурьцахаа тэвчин барьснаас ямарваа өвчин эмгэг тусах, хүний бэлгийн чадвар алдах явдал байгааг шинжлэх ухаан нотлоогүй билээ. Тэр ч байтугай тэвчих нь бэлгийн боловсролтын үед ашигтайгаар барахгүй хүний хэвийн өсөлт хөгжилтөд хүртэл зайлшгүй зүйл юм. Бэлгийн амьдрал эхлээгүй идэр насны хүн хурьцах дураа барих нь хялбар байдаг. 

	Нас бие гүйцсэн, цоо эрүүл эрэгтэй хүмүүст ч гэсэн албаар олон жил тэвчсэний дараа бэлгийн идэвхжилийг сэргээх үед хааяа бэлгийн "бэлтгэлжил алдагдах" шинж тэмдэг хэмээх дур тачаал, хурьцах чадал сулрах явдал илэрч болно. Цаашид тогтмол хурьцал хэвийн хэмжээнд хүртлээ сэргэнэ. Гагцхүү 30—35 хүртэлх насанд хурьцлыг бүрэн тэвчвэл эрэгтэй хүний бэлгийн чадварыг муудуулж мэднэ. Харин олон жилийн тэвчил нь чөлөөт, оргилуун хий хүсэлтэй байсан 45 наснаас хойш бол бэлгийн чадвар бүрэн алдагдахад хүрч магадгүй. 

	Хижээл хүмүүс (50 дээш насны) бэлгийн ажиллагааг дэндүү удаан хугацаагаар хорих нь бэлгийн булчирхайн үйл ажиллагааг сулруулж болох учраас тэд тачаал дур, хурьцах чадварын хэмжээгээр тогтмол хурьцаж байх хэрэгтэй юм. 

	Тамирчид, биеийн хүчний хүнд хөдөлмөр хийдэг хүмүүс хурьцлыг тохируулах хэрэгтэй. Хурьцлыг түр зуур хорих нь (жишээлбэл спортын тэмцээний үед) ашигтай, эрүүл мэндэд хоргүй. 

	Эмэгтэйчүүд, ялангуяа хурьцал үйлдэж эхлээгүй бүсгүйчүүд ховор тохиолдлыг эс тооцвол тэвчихэд тун хялбар. Гэвч бэлгийн боловсрол нь бүрэн төгс гүйцэх алхмаа хийсэн эмэгтэйчүүд удаанаар буюу байнга албын хүчээр бэлгийн ажиллагаагаа хориглох, ялангуяа яагаад ч юм жаргалтай амьдралаа олон жилээр зохиож чадаагүй хүмүүст бэлгийн ажиллагааны тэвчил нь тэдний сэтгэхүйд муугаар нөлөөлж болно. Тийм хүмүүс амьдралдаа гутрах сэтгэл төрөх, ойр орчныхонтойгоо цухалдуу харьцах, явцуу, туйлбар муутай, байнга дүнсгэр байдаг. 

	 

	Хурьцал хэвийн байдлаас хэлбийх нь

	 

	Хурьцлыг хэтрүүлэхээс гадна хурьцлын хэвийн байдлаас гажиж олон янзын бэлгийн шаналгаа, бэлгийн тэнхэл сулруулахад хүргэх өч төчнөөн шалтгаан бий. Бид энд зөвхөн нэлээд элбэг үзэгддэг үндсэн зүйлээс нь авч үзье. 

	Хэвийн хурьцал нь тодорхой төрөлх дэс дарааг дамжих ёстой организмын олон урвалыг өөр хооронд нь холбосон сэтгэл, биеийн үйл ажиллагааны нарийн явц болох тухай бид урьд бүлэгт дурдсан. Энэ дэс дарааны аль нэгэн алдагдал нь эмэгтэй эрэгтэй хүмүүсийн бэлгэ эрхтний бүтэц, мэдрэлийн тогтолцоонд хортойгоор нөлөөлнө. 

	Хурьцлын хэвийн байдлаас хамгийн хор нөлөөтэй хэлбийлт нь гэвэл эрэгтэй хүн удаанаар биеийн бах тавыг хангах зорилгоор хөдөлгөөнөө хорих, завсарлах замаар дур хүслээ хүчээр боож, дур тавих агшныг удааж, сунган хурьцлыг зориуд удаашруулах (уртасгах) явдал юм. Ингэснээр хааяа үр алдахаас эмээх буюу жирэмслэхээс зайлсхийн хурьцал ёсоороо дуусахгүй, дур тавихгүйд (бүрэн бус хурьцал) хүрдэг. Энэ нь үр тогтоохгүй аргын үлэмж хортойн нэг нь юм. Энэхүү төгсөөгүй хурьцал нь бэлгийн ханамжийг бүрэн гүйцэд өгөхгүй, бэлгийн булчирхай болон булчинг зогсонги байдалд оруулна. Гүйцэд хурьцаж дуусаагүйгээс хүнийг хурьцлаа дахин давтахад цөөнгүй өдөөж хурьцлын ажлыг олшруулахад хүргэнэ. Үүнээс гадна, төгс бус хурьцлыг байнга болон удаан хугацаагаар үйлдсэнээс олон тооны мэдрэлийн хямрал зовуурилах айж бухимдаж, бэлгэ эрхтэн өөрөө айхавтар хямарч ч болох юм. 

	Жирэмслэхээс айснаасаа тасалдуулсан хурьцал (буюу "гэр бүлийн онанизм") гэгч зүйлд үлэмж олон удаа байнга дадлагажих явдал бий. Энэ нь эрт дээр үеэс тодорхой зүйл бөгөөд библийн сударт ч хүртэл түүнийг хэрэглэх талаар зааварласан байдаг. Тасалдуулсан хурьцал нь хурьцах бие бүтцийн ажиллагааг бүдүүлгээр зөрчих, хурьцал үйлдэх хэмнэл, хурдац, шинж төлөвийг үгүй хийнэ. Эр эмийн ажлыг зориудаар сунжруулах явдал цөөнгүй юм. Хурьцлын төгсгөл рүү дур тавих болж, эрэгтэй үрийн шингэн гарахын өмнөх агшинд эмэгтэй хүнээс түргэхэн зайлуулж, үрийн шингэнээ үтрээнд бус гадагш нь ялгаруулдаг. Ингэснээр хэвийн хурьцлаас үрийн шингэн харвалтын эрч муу, дур тавилт сул байдаг. Энэхүү хурьцал нь ямар нэгэн хэмжээгээр гаж буруу, төгс бус болдог. Үүнд хурьцлын төрөлх явц эхнээсээ аваад зохиомол өөрчлөлтөд шилжинэ. Агшныг үл алдаж үрийн шингэн гарахаас өрсөж амжин зайлуулах бодолд анхаарлаа цаг ямагт хүчлэн тавьж эзэмдүүлнэ. Илт биеэ хянаснаас зөнгөөрөө явагдах урвалын дэс дарааллын ээлжийг сунжруулах, зөрчих дур зоргын зүйлийг бий болгоно. 

	Хэвийн хурьцлын ялгаа нь бэлгэ эрхтэн бүрэн төгс, түргэн сульддаг байхад, тасалдуулсан хурьцлын үед бэлгийн ажиллагааны хүчдэл бүрэн төгс, гэнэт зогсохгүй тул цусны эргэлт, мэдрэлийн тогтолцоо хэвийн байдалдаа хурдан эргэж орох дараачийн урвалд саад болно. Эрэгтэйчүүдийн нэг адил эмэгтэйчүүдийн бэлгэ эрхтэн ч гэсэн хурьцлаар үүссэн цусны ихдэлтээс хэвийн хурьцлын үеийнх шиг бүрэн төгс чөлөөлөгдөлгүй хэсэг хугацааны туршид цусны хэмжээ илүүдэлтэй хэвээр байна. 

	Тасалдуулсан хурьцлыг олонтоо давтахад үргэлжилсэн хугацаагаар бэлгэ эрхтний судас булчингийн хүчдэл сулдаж, бэлгэ эрхтэнд цус заримдаг болон түр зуур тогтонгиших нь байнга буюу архаг байдалтай болж мэдэх юм. Үүний улмаас манжин булчирхайн өвчлөл мэдэрц ихсэх, шээсний сүвний гүн хэсэгт цус тогтонгиш үүсэх боломж бий болно. Эдгээр өөрчлөлтүүд нь үе үе хий тавих, бэлгийн сулрал зэрэгт хүргэж болох юм. Үүнээс гадна толгой, нугас тархинд дэмжих байнгын эмзэг цочрол нь яваандаа бэлгийн чадварыг доройтуулах, хурьцлын мэдрэл муудах өвчин үүсэх үндсийг бүрэлдүүлнэ. И. М. Порудоминскийн мэдээлснээр удаан хугацаагаар тасалдуулсан хурьцалд дадлагажсанаар эрэгтэй хүний бэлгийн сулрал болох шалтгааны нэг бөгөөд түүнчлэн цагаасаа урьтсан үрийн шингэний харвалт бүхий богиносгосон хурьцал болно. 

	Бэлгийн бойжилт нь ид цэцэглэлтийн үедээ яваа залуу насны эрэгтэйчүүд тасалдуулсан буюу төгс бус хурьцлаар байнга дадлагажихад хор уршиг нь нэлээд хожуу үзэгдэнэ. Иймээс олон хүмүүс энэ хэлбийлтийг ямар ч хор уршиггүй хэмээн хийсвэр үздэг. 

	Эмэгтэйчүүдийн адил эрэгтэйчүүдийн бэлгэ эрхтний бүх эд эс цусны ихдэлтээс чөлөөлөгдөж, аятайхан сэрэл бүхий ханаж, бэлгэ эрхтэн бүрэн суларсны улмаас хэвийн хурьцлын ажил төгсдөгийг дээр бид өгүүлсэн билээ. Хэдий чинээ үрийн шингэн хүчтэй харваж бэлгийн булчин эрчтэй агшиж, бэлгэ эрхтэн цус ихдэлтээс бүрэн төгс ангижрах тусам төдий чинээ бэлгийн ханал сайн болж, хүний бие сайн байх болно. Тасалдуулсан хурьцлын үед энэ нөхцөл огт алга болно. 

	Тасалдуулсан хурьцлын үед эрэгтэй хүний дур зоргод автаж хурьцлын хөөрлийг гэнэт зогсоох огцом халаа явагдана. Ингэснээр тархины гадарт мэдрэлийн сэрэл саатал хоёр явц мөргөлдөж ("тохицох"), тасалдуулсан хурьцлыг удаан хугацаагаар үйлдсэнээс мэдрэл сульдах болон цагаас урьтаж үрийн шингэнээ харвах бэлгийн ажиллагааны хямрал үүсэж болох юм. 

	Олон жилийн турш тасалдуулсан хурьцал хийснээр ямарваа мэдэгдэхүйц хямрал үүсэхгүй явдлууд үзэгддэг боловч иймэрхүү арга барилын хор уршиггүйг өгүүлж байгаа нь огт биш, гагцхүү гойд эрүүл бие, мэдрэлийн тогтолцооны сайныг, ялангуяа залуу зандан насандаа хорт зүйлийг амжилттай эсэргүүцдэгийг л харуулж байгаа юм. 

	Тасалдуулсан хурьцлын ажлаас болж эмэгтэй хүн ямар ч гэсэн үрийн шингэн гаргадаг эрэгтэй хүнээс илүүтэй зовлон амсдаг. Түүний хувьд тасалдуулсан хурьцлын эрүүл мэндэд нөлөөлөх нь ямар үед хурьцал тасарсан нь хамаатай болохоос үрээ үтрээнд орхино уу, үгүй юу гэдэг нь огт ялгаагүй зүйл юм. Эмэгтэй хүн үлэмжхэн бэлгийн хөөрөлд орж, дур оргилох агшин ойртсон үед хурьцал эцсээ үзэж чадалгүй гэнэт зогсож тасалдуулсан хурьцлын ажиллагаа явагдах нөхцөл хортой бөгөөд эвгүй байдаг. Энэхүү агшинд асар өндөрт хүрсэн бүхий л урвал хоромхон зуур тасалдаж, мэдрэлийн тогтолцоо ч зохих бууралтад орж чадалгүй, удаан хугацаагаар хүчлэл (хөөрлийн явцын давуу хүчлэл) байдлаа хадгална. Үүнээс гадна бэлгэ эрхтний цусыг дундлахад хүргэдэг дараах булчингийн агшаах хариу үйлдэл явагдахгүй тул эмэгтэй хүний бэлгэ эрхтэн цусаар дүүргэгдсэн хэвээр уддаг. 

	Байнгын тасалдуулсан хурьцал нь эмэгтэй хүний бэлгэ эрхтэн болон биеийн юмны хэвийн мөчлөгийг алдагдуулах, ойр тойрны булчирхайн элдэв төрлийн өвчин үүсгэх үндэс бүхий бэлгийн ба аарцгийн эрхтнүүдэд удаан хугацааны зогсонгишлыг бий болгоно. Эмэгтэй хүнийг үл хангах иймэрхүү хэвийн бус хурьцал нь эн түрүүн түүний мэдрэлийн тогтолцоо, биеийн эрүүл мэндэд таатай бус нөлөөлж, мэдрэлийн үйл ажиллагааг хямруулна. Тогтмолжсон ханамжгүй хурьцал нь эмэгтэй хүний мэдрэлийн тэнцвэрт ихээхэн учир холбогдолтой байдаг. Толгой байнга өвдөх, цочромтгой болох, зан ааш муудах, тэнхээ тамиргүй санагдах, өвчний сэжиг төрөх гэх мэт хор уршиг тарьж мэднэ. Мэдрэл доройтлын хэтрүү хэлбэрт байдал хөгжих буюу сэтгэл мэдрэлийн айдсын янз бүрийн хэлбэр, тачаал сулрах, зарим үед бэлгийн тогтвортой хөрөлт ч ажиглагдана. Энэ нь эр эмийн амьдралын эв түнжинг эвдэж, гэр бүлийн бат бэх байдалд занал учруулна. 

	Бэлгийн хангалтгүй ажиллагаанаас үндэслэсэн нэлээд байнга үзэгдэх неврозын өвчний нэг нь истери (голын хий) юм. Энэ талаар секс эмгэг болон сэтгэл мэдрэл судлагч олон нэрт хүмүүс заан тодорхойлжээ. Жишээлбэл, голын хийтэй эмэгтэй хүний бэлгийн хүсэл байнга хөндүүрлэн хөөрөх буюу бүр ч эрс дордож, хурьцал үйлдэхийг зэвүүцэн жигшихэд хүрдэг гэж Крафт-Эбинг тэмдэглэн заажээ. 

	Ингэхлээр эмэгтэйчүүдэд дур тавих хүртлээ үргэлжилж чадаагүй аль ч хурьцал тасалдуулсан хурьцалд хамаардаг ажээ. Эмэгтэй хүн тасалдуулсан хурьцлын үед амжиж дураа тавьсан нөхцөлд түүнд ямар ч хор нөлөө болохгүй. Бэлгийн сэрэл маш багатай, бэлгийн хөрөлт туйлдаа хүрсэн, дур тавина гэдгийг ерөөсөө мэддэггүй эмэгтэйчүүд хурьцлын ажилд бараг оролцдоггүй тул тасалдуулсан хурьцлаас болж зовж шаналдаггүй ажээ. 

	 

	Мансууруулах бодис хэрэглэх, тамхи татах, архидах

	 

	Зарим удаан үйлчилгээ бүхий мансууруулах бэлдмэл бэлгийн чадварыг бууруулж болох юм. Мэс засал болон янз бүрийн бэртэл, элдэв өвчнүүдийн үед өвчин намдаах зориулалт бүхий ийм эм хэрэглэдэг нь хэнд ч илэрхий. Хааяа ийм эмийг бага тунгаар хэрэглэхэд мэдрэлийн тогтолцоог тайвшруулж, таагүй байдлыг намжааж, зарим нь биеийн нойр хүргэж өвчин намддаг. 

	Ялангуяа тунг өсгөх байдлаар тогтмол хэрэглэхэд мэдрэлийн тогтолцоонд хортойгоор үйлчилж согтоон мансууруулах байдалд хүргэн, организмын идэвхт чанарыг өөрчилж энэхүү бодисыг давтан хэрэглэх шаардлага буй болгож дасал авхуулан нэг буюу хэд хэдэн бодист толгойгоо мэдэхгүй татагдан, хэрэглэхгүй бол "өлсөх, гачигдах" сэтгэлд нэрвэгдэнэ. Иймээс мансууруулах зүйлийг хэрэглэх, хүнд хэлбэрийг нь наркомани гэдэг (Грек. "нарке" - хиймэл нойр, мансууруулах, "мани"-ухаангүй, шүлэнгэтэн дурлах; грек "наркотикос" мансууруулагч). 

	Мансууруулагч бодисын дон гэгч нь сэтгэхүй, хүний биеийн эрүүл мэндийг ихээр хөнөөж мэдрэлийн дээд үйл ажиллагааг гүнзгий хямруулдаг тун ноцтой өвчин юм. 

	ЗХУ-д зөвхөн анагаах ухаан, шинжлэх ухааны зориулалтаар ийм бодисыг үйлдвэрлэж, хэрэглэхийг хууль тогтоомжийн дагуу гүйцэтгэж байна. 

	Мансууруулагч бодисыг зүй бусаар хэрэглэдэг хүмүүсийн бэлгийн чадвар тун эрт муудаж биеийн юм нь цэвэршиж, хөгшрөх шинжүүд цагаас эрт үзэгдэнэ. Яльгүй хэрэглэхэд хүртэл уул бодисыг хэрэглэж эхлэх анхны боломж нээгдэнэ гэдгийг мэдэх ёстой. Учир иймээс түүний хортой чанарыг мэдэж хэрэглэхдээ үлэмж болгоомжтой хандах хэрэгтэй. Нойрсуулах, тайвшруулах бодисыг хүртэл хэтрүүлэн хэрэглэхэд тэр байтугай эмчийн заалтгүйгээр огт гэм хоргүй шиг санагддаг кофейн, фенамин, первитин, стелазин, риталин, аминазин, трифтазин, элениум, седуксин, кодеин зэрэг эмүүд ч гэсэн нойрсуулах зүйлд дасгаж болно. 

	Өөрийнхөө дур зоргоор системгүй, удаан хугацаагаар нойрсуулах бэлдмэлийг хэрэглэдэг хүмүүст эрүүл мэндэд хор нөлөө учруулах эмийн дон үүсэх явдал багагүй байдаг нь илэрхий. Тамхи, архинд орох хорт дадал заншилтай болохын нэгэн адил мансууруулах бодист дасах нь хэцүү биш зүйл юм. Үнэндээ архи тамхинд байх хор нь мөн л мансууруулах бодист хамаарна. Тамхи татахыг "мансууруулах донтохын хөнгөн хэлбэр" ч гэж хүртэл нэрлэдэг. 

	Тетраэтилсвинец гэх мэтийн хорт бодис агуулсан мышьяк, хар тугалга, мөнгөн ус, хүхэрт устөрөгч, этилийн бензинд хордох нь бэлгийн хямрал үүсгэж болох юм. Тетраэтилсвинец нь уушги, арьс, ходоод гэдэсний замаар бие организмд ордог. Тэр нь организмд хуримтлагдан, хорт үйл ажиллагаагаа аажим үл мэдэгдэм илрүүлнэ. Архины хор нь шингээх чанарыг сайжруулах тул дээрх бодис архи уудаг хүмүүст илүү нөлөөлдөг. Эдгээр хор нь хүний бэлгийн чадварыг доройтуулж мэдрэлийн тогтолцоо, бэлгийн булчирхайд хортойгоор нөлөөлнө. 

	Бэлгийн ажиллагааны хямралтай эрэгтэй хүмүүсийн 11 хувь нь тамхи татсанаас шалтгаална гэж нэрт сексологич Л. Я. Якобзон тооцоолжээ. Бас нэгэн нэрд гарсан секс эмгэг судлагч И. И. Ковалевский бэлгийн сулралтай өвчтөн бүрийг тамхиа хаяхыг нь шаардахаас эмчилгээгээ эхэлдэг ажээ2. 

	Тамхи татах явдал нь биеийн үйл ажиллагааны хэрэгцээ биш, өнөөдрийн чамирхал биш, харин "тамхины өлсгөлөнг" хүлээн авах хэлбэрээр үеэс үед дамжин ирсэн олон үеийн уламжлалт дадал заншил юм. 

	 

	Христофор Колумбын (1492 он) хөлөг онгоцны цэргүүд америкт тамхи татаж сураад түүнээ өрнөд Европт авчирчээ. Тамхи буюу табак хэмээх нэрээ Табаго (Сан-Домийго дахь) тосгоноос олж тэндээс үр нь бас дамжиж иржээ (1495). Эхлээд тамхийг үнэртэж, зажилж байсан боловч удалгүй чамирхал болж тамхи татах явдал бүх Европ, Ази дахинаар тахал халдвар тарах шиг хурднаар газар авчээ. Тамхи татагчид улам улам олширсоор байв. Шведийн нэрт эрдэмтэн байгаль шинжээч Карл Линнегээс хүнийг тамхи ямар дүр төрхтэй болгож байгааг асуухад "Энэ нь далавч жигүүргүй, тэгээд тамхи татдаг хоёр хөлтэй араатан юм" хэмээн егөөдөн хариулжээ3. 

	 

	Тамхины хор никотин нь анхандаа тархины хальсны сэрэх чадварыг нэмэгдүүлж, сүүлд нь бууруулж унагана. Түүнчлэн никотин нь нугасны хөвчрөх, үрийн шингэн ялгаруулах төвд үйлчилж, эхлээд цагаас өмнө үр харвуулж, дараа нь удаан хугацаагаар сулруулах болон зогсоож ч мэдэх юм. Никотин дамжуулах замын чангарал, бэлгэ эрхтний хөвчрөхөд оролцдог булчин судсыг муутгана. (Түүний дотор сиймхий булчин, аарцгийн ёроолын булчин орно). 

	Эмэгтэйчүүд тамхи татсанаас болж умайн булчин сулрах, хааяа биеийн юмны тогтвор алдагдаж, жирэмсэн үед дутуу төрөх, зулбах зэрэг явдал үзэгдэж болно. Тамхи татдаг жирэмсэн хүн аажмаар хэвлий дэх үрээ цусаараа, тамхичин өгөх сүүгээрээ дамжуулан хүүхдээ хордуулдаг. 

	Никотины хорт нөлөө нь төмсгийн шүүрэлд нөлөөлж, заримдаа бэлгийн эс болон дааврыг нөхөн төлжүүлэх үйл ажиллагааг алдагдуулж хатангиршуулна. Төмсгийн судсыг нарийсгаж, цусан хангамжийг нь багасгана. Никотин нь өнчин тархиар дамжин эрэгтэй эмэгтэй хүмүүсийн бэлгийн булчирхайн үйл ажиллагааг саатуулагч бөөрний дайвар булчирхайн даавар ялгаруулалтад түлхэц өгдөг болохыг тогтоожээ. Никотиноос болж бусад дотоод шүүрлийн булчирхайнууд (өнчин тархи болон бусад) гэмтэж, тамхичин хүний бэлгийн үйл ажиллагаанд базаахгүй нөлөө үзүүлнэ4. 

	Тамхины никотин нь өсөж яваа залуу организмд онцгой хортой. Тамхи татдаг өсвөр үеийнхний оюуны болон биеийн хөгжил удааширч, ихэвчлэн амьсгалын эрхтний өвчин, хоол ундны хямрал, цус багадалт ховор бус үзэгдэнэ. 

	Никотины үндсэн хороос гадна түүний дотор угаарын хий, цианы хүчил, хүхэрт устөрөгч, пирамидины суурь, модны спирт, хүнцэл, эфирийн тос, пери-тин, нүүрс устөрөгчийн давирхайлаг бодис, хорт хавдар үүсгэх чадвар бүхий бензпирен тамхичны амьсгалын замаар тогтох хөө тортгийн хэлбэртэй хатуу эдүүд ихээхэн хэмжээгээр оршино. 

	Тамхины утаанд никотиноос дутахгүй хортой бас нэгэн бодис болох альфа хэсгийг цацаргагч цацраг идэвхт полоний 210 илэрчээ. Тамхичин байнга цацраг туяа ялгаруулж түүний бие организмд полоний хуримтлагдаж байдаг. Энэ бодис нь уушги, мөгөөрсөн хоолой, хэл, уруулын өмөнг үүсгэх чадвартайн дээр бэлгийн булчирхайд харш нөлөөлнө. 

	Бэлгийн ажиллагааг хямруулах чухал шалтгааны хүчин зүйлийн нэг нь архидах явдал юм. Үүнийг бүх эрдэмтэн секс эмгэг судлагчид, сэтгэл мэдрэлийн эмч нар хүлээн зөвшөөрдөг. Зөвхөн толгой өөд татахгүй уудаг хүнд бус, бага багаар балгадаг хүнд ч "хоолны даруулга" хийж бэлгийн эрмэлзлээ нэмэгдүүлэх гэдэг жирийн дөрөө чангалдаг хүнд боловч бэлгийн чадвар аажмаар суларна. Архи тогтмол ууж занших, ялангуяа хамаа намбаагүй уухад эрт орой алин боловч хувь хүний тэсвэрээс шалтгаалан бэлгийн чадвар хямрахад хүргэнэ. 

	Архи нь бодисын солилцоо, мэдрэлийн тогтолцооны ажиллагаа, хоол боловсруулах, цус төлжүүлэх эрхтэнд шууд шүтэлцээ бүхий В1, PP, С, А, Е болон бусад чухал витамин биед дутахад хүргэнэ. Үүнээс гадна организм дахь витаминууд нь даавартай нягт холбоотой бөгөөд тэднийг бүрэлдүүлэх болон идэвхжүүлэхэд оролцдог. Архи ууснаас үүссэн витамины дутмагшил нь хүний бэлгийн чадварыг сулруулна. 

	Хамгийн түрүүнд их тархины гадар тархины дээд хэсэг өртөнө. Мэдрэлийн эсүүд нь өөрийн үйл ажиллагаанд маш чухал тустай өөх тост бодис липоидоор маш баялаг байдаг. Архи нь мэдрэлийн эсийн липоидыг уусгахад түүний хэвийн ажиллагаа нь алдагдана. Үүнээс гадна архичин хүний тархины эд хүчилтөрөгчөөр дутна. Удаанаар архинд донтох нь тархи болон элэгний эдийг хөнөөнө. Архинаас үүссэн элэгний өөрчлөлт нь нэн чухал, сольшгүй эрхтэн болох организмын нарийн бүтэц бүхий биохимийн лабораторийн үйл ажиллагааг эрс бууруулна. 

	И. П. Павлов болон түүний шавь нар архины согтолтыг судлах талаар ихээхэн ажил хийсний дүнд архинд ямар ч ашигтай чанар алга гэсэн тодорхой дүгнэлтэд хүрчээ. И. П. Павлов спирт ундаа хэрэглэхийн эсрэг тун шийдмэг эсэргүүцэж байжээ. Тэр бээр архийг хэдий хөгжил баясгалангийн төлөө уудаг боловч бүх хүн төрөлхтөнд баяр баясгалан авчрахаасаа гай гаслан удах нь хавьгүй илүү гэж хэлжээ. 

	Ялангуяа эмэгтэйчүүдийн дотор пивонд дурлагсад олон бий. Ганц хоёр аяга, тэгээд өдөр бүр биш бол гойд нөлөө болохгүй нь мэдээж. Гэхдээ энэ ундааг өдөр бүхэн их хэмжээгээр (пивоны донтон) хэрэглэдэг хүмүүст бусад спирт ундааны нэгэн адил зүрх судасны тогтолцоо, элэг бөөр маш хүчтэй өртөж аажмаар таргалалт, зүрхний булчингийн өөхлөлт ("пивоны тарган буюу "зүрх томролт") болдгийг санах хэрэгтэй. Пивыг их хэмжээгээр зүй бусаар хэрэглэх нь бэлгийн ажиллагаанд таатай бус нөлөөлнө. 

	Хэдийгээр "идэвхгүй" хурьцлаа хийсээр байх боломжтой боловч үргэлж архидах нь эмэгтэй хүнд ч бэлгийн ажиллагааг сулруулан дур тавилтыг бууруулж, бэлгийн хөрөлт болж биеийн юмны мөчлөг алдагдах нь цөөнгүй. 

	Хүний организмд огцом өөрчлөлт оруулж, юуны өмнө мэдрэлийн тогтолцоо, тархи нугасны бэлгийн төвийн мэдрэлийн эсүүдийг хордуулж, бэлгийн хүрээнд хор хүргэж, бэлгийн булчирхайд шууд муугаар нөлөөлнө. 

	Урт удаан хугацаагаар ууж дасах нь элдэв төрлийн мэдрэлийн хямралыг дагалдуулж, харааны товгорын мэдрэлийн төвийг хөнөөж, бэлгийн үйл ажиллагаанд дарамт үзүүлж, сэрлийг мохоон, хөвчрөх, үр харвалтыг сулруулан, нугасны төвийн ажиллагааг зогсооно. 

	Архаг архичид бэлгийн чадвараа алдахад нөхөн төлөх буюу хүчээр ажиллуулах гэж есөн жорын хортой аргаар хурьцал хийхийг эрэлхийлнэ. Согтуугаар хурьцлын ажил хийхэд голчлон хэтэрч (бэлгийн илүүдэл) бэлгийн ажиллагаа хямарч, хэвийн хурьцал хэлбийх нь архи уудаг хүмүүст хялбар байдаг. Жишээлэхэд архичдын мэдрэл сэтгэхүйн гаралтай эр үргүйдэл цөөнгүй үзэгдэнэ. Тэд байнга хурьцлаа дуусгаж, дур тавин үр харвахыг хүргэж огт чаддаггүй. Тэдний бэлгийн сэрэл үргэлж мохоо, бэлгийн бүрэн төгс ханамж эдэлдэггүй. Архичин биш хүмүүс хүртэл удаан үргэлжлэн хэмжээ хэтрүүлж согтуурсныхаа дараа хэдэн өдөр хэвийн хурьцал үйлдэх чадваргүй байдаг. Эмчид ирж байгаа бэлгийн элдэв хямралтай архичдын тоо ихээхэн хувьд хүрч байна. 

	Бага хэмжээний архи хурьцах тачаалыг нэмэгдүүлж, хурьцал хийхэд дэмжлэг болж, түүний үргэлжлэх хугацааг нэмэгдүүлнэ. Их хэмжээтэй бол тачаалыг удаан ихэсгэх боловч бэлгийн чадварыг доройтуулна. Иймээс энэхүү архины үйлчлэлийн түр зуурын, хуурмаг үйлдлийг зайлшгүй мэдэх ёстой. 

	Согтуу хүний бэлгийн зөн билэг, ёс зүйн ухаан бодол, тархины гадрын хяналтгүй болж араатны догшин ширүүн байдлаар илэрнэ. Дур тачаалын дээд хэлбэр оргүй арилж, эрүүл үедээ дурлалт хүндээ маш элэгсэг наалинхай ханддаг хүн ч хүртэл юуны түрүүн сэрлийн эрмэлзэл тэргүүлэх нь ховор бус үзэгдэнэ. Архи уусан согтуу хүн эвгүй харагдаж, тэр байтугай эмэгтэй хүний дургүйг хүргэн дур тавихыг нь сулраах буюу бүрмөсөн болиулж ч мэдэх юм. 

	Цусанд нэвчсэн архи организмд хоёр долоо хоног орчим хадгалагдах тул байнга архи уудаг хүн үнэн хэрэгтээ ч эрүүл байдаггүй. Оросын нэрт сэтгэл мэдрэлийн эмч А. М. Сикорский архидалтыг "зогсошгүй тахал" хэмээн нэрлэсэн нь үндэсгүй биш юм. 

	Архи нь тархины гадрын саатуулах төвийг сулруулж, бэлгийн хөөрлийг сэдээх боловч ичиж зовох, сэжиглэх мэдрэмжийг нь дарагдуулна. Ингэснээр төлөв даруу чанар арилж, түүнчлэн өөртөө тавих хяналт арилна. Учир иймээс согтуу хүн хурьцах хүнээ үл ялгах болж, өнгөний өвчний ихэнх (90 хувь) халдвар согтуу үед тусдагт гайхах явдалгүй. Байнга архи уух нь ямагт эмх журамгүй явдалд хүргэнэ. Согтуу хүн гэр бүлийн бус хүнтэй хурьцах нь хялбар. Архичид ямагт цагаас урьтаж бэлгийн чадвараа алдана. Харин энэ нь эв түнжинг эвдэлж, эр эмийг хооронд нь хэрэлдүүлж, гэр бүлийг бутаргах нь цөөнгүй. 

	Эх эцгийн архи уух явдал удам угсаанд нь зайлшгүй нөлөөлнө. Архичин хүний хүүхдүүд байнга оюуны болон биеийн сулралтай, (өсөлт, жингийн хувьд хоцрогдонгуй) өвчинд өртөмтгий, цус багадахад дөхөмтэй байдаг. Архи эхлээд тархины гадрын хамгийн уран нарийн мэдрэлийн явцыг алдагдуулах тул ийм хүүхдүүдэд мэдрэл сэтгэлийн өвчин тусах нь маш элбэг. Эх эцгийн байнгын архидалт төдий бус үр тогтох үед санаандгүй уух явдал ч удам угсаанд хортой. 

	Хөхүүл эхийн уусан архи мээмний сүүгээр дамжин хүүхдийг хордуулна. 

	Архины ундаа нь хөвсгөр эд усыг өөртөө шингээх мэт биеийн эрхтэн эдийг уусгаж бэлгэ эрхтний болон эрэгтэй эмэгтэй хүмүүсийн үр хөврөлийн эсийг ч үл хайрлана. Эр үр, үрийн судалд, эмэгтэй хүний өндгөвчинд шингэн орж хордуулна. Архины хор үрийн өсөлт хөгжилтийг саатуулах төдийгүй гажуудуулж ч мэднэ. 

	Төмсгийн булчирхайлаг эд архины нөлөөгөөр аажимдаа сөнөж (үрийн суваг өөхлөх), бэлгийн булчирхайн ажиллагааг сулруулна. Нэгэн дүн бүртгэлийн мэдээлснээр 100 архаг архичны цогцсыг задлан үзэхэд 82-т нь бэлгийн булчирхайн өвчний хувирал илэрчээ. Архины өөрчлөлт эмэгтэйчүүдийн өндгөвчинд туссаны улмаас хэвийн үйл ажиллагааг нь алдагдуулна. 

	Архи нь өсвөр болон идэр залууст засаршгүй хор учруулна. Залуучуудын биеийн хэвийн өсөлт, оюун санааны нь хөгжилтийг боогдуулж, бие бялдар ёс суртахууны хувьд эвдэж, тачаалыг эрт сэргээж, сурлагад нь саад болно. 

	Архи нь өсвөр үеийнхэнд уршиг хор учруулдаг болохыг залуу хүмүүс, эцэг эх, хүмүүжүүлэгчид сайн мэдвэл зохино. 

	Архи хэмээгч эд эрүүл мэндийн дайсан, түүнийг хөнөөгч гэдгийг нь мартчихаад "эрүүл мэндийн төлөө" хундага өргөдөг нь авцалдаагүй, тэр бүү хэл утга учиргүй явдал мөн. Архи айлд гай зовлон, эвдрэл, хэрүүл авчирч гэр бүлийг салгаж сарниадаг атал шинэ гэрлэгсдийн аз жаргалын төлөө ууцгаадаг. 

	Архидалтай тэмцэх, түүнээс урьдчилан сэргийлэх нь хүнийг цагаас нь өмнө хөгшрүүлэхийн зэрэгцээ бэлгийн чадвараа эрт алддаг гэдгийг урьдаас сануулах явдал юм. 

	 

	Онанизм

	 

	Онанизм (буюу мастурбаци) бэлгэ эрхтнээ зориудаар юм уу, хурьцал үйлдээгүй хэр нь санаагаараа дур ханаж, бие тавирах шиг болгох, эрэгтэй хүн үрийн шингэнээ гаргах зорилгоор оролдох явдал юм. Өөрөөр хэлбэл онанизм бол эсрэг хүйсийн хүний оролцоогүйгээр бэлгэ эрхтнээ өөрөө оролдож сэрээх явдал юм5. 

	Дур тачаалаа жинхэнэ хурьцах замаар хангах боломжгүйгээсээ онанизм болох нь элбэг. Онанизмыг ганцаараа үйлдэх бөгөөд өөрөө дураа хангах явдлаар дуусдаг юм. 

	Онанизмын хамгийн түгээмэл хэлбэрийг биеийн юм уу, механик онанизм гэж үзэх хэрэгтэй. Гэвч бас "сэтгэл санааны", «бодлын» буюу хийсвэр онанизм гэж байдаг. Ийм төрлийн онанизмын үед дур тачаал хүргэх юм уу гэрэл зураг харах, музейд байгаа баримал дүрс, тачаангуй ном зохиол унших, эсрэг хүйсийн хүнтэй хурьцаж байгаа мэт санах (сэтгэл санааны хурьцал), эр эмийн шаналгаа эдлэх үедээ хурьцаж буй мэтээр бодох дур тачаалаа хангах сэтгэл төрнө. 

	Сэтгэл санааны онанизм бол маш ховор бөгөөд мэдрэлийн эмгэгтэй хүнд гардаг. Ийм онанизм аль ч насны хүнд хортой. Биеийн онанизм сэтгэл санааныхтай хослох нь элбэг. 

	Энэхүү асуудлыг судлагчид онанизм эрт, нэлээд хожуу, одоо үед ч түгээмэл тархсан зүйл гэж үзэцгээдэг билээ. 

	Онанизм сургуулийн насны өсвөр үеийнхний дунд нэлээд түгээмэл тархсан бөгөөд охидыг бодвол хөвгүүдийн дунд их тархсан байдаг. Насанд хүрэгчдийн дотроос эмэгтэйчүүдийг бодвол эрэгтэйчүүдэд элбэг байдаг юм. Их идэмтгий, ажил юм хийдэггүй орь залууст оюуны болон биеийн хүчний хүнд хүчир ажил хийдэг залуусаас онанизм илүү элбэг илэрдэг. Бэлгийн бойжилтын насныханд онанизм их байдаг (18—20 насанд). Бэлгийн хэвийн амьдрал эхлэхэд, эрчүүд 25 наснаасаа онанизмаар оролдохоо больдог. 

	Онанизмын шалтгаан юу вэ? Нэрт биологич И. И. Мечников онанизмын гол шалтгааныг цагаасаа өмнө хөгжиж бойжиж, дур тачаал төрөх хүний үл зохилдоо гэж үзжээ. 

	В. М. Бехтерев "хүүхдэд бэлгийн сэрэл бэлгийн бойжилт болохоос өмнө илэрч болно. Үүнийг хүүхдийн эрт үеийн онанизм гэх бөгөөд хүүхдийнх "хайрлах сэтгэл" бэлгийн шинжгүй гэдэг нь хэнд ч ойлгомжтой билээ. Үүнийг хайр сэтгэлийн гэж нэрлэх үндэсгүй юм. Энэ нь бидний биеийн холбоогүй нандин дурлал гэж нэрлэдэг дурлалтай адилхан байж болох ч нандин дурлал бэлгийн сэрлийг дагалддаг нь эргэлзээгүй билээ"6. 

	Бэлгийн сэрэл эрт төрөхөд мэдрэлийн тогтолцооны байдал багагүй үүрэг гүйцэтгэдэг. Мэдрэлийн тогтолцоо төрөлхийн дутмаг хөгжилтэй хүүхэд онанизм боломжтой байдаг. Тийм хүүхдийн хөвчрөх төв, мэдрэлийн төв бусад хүүхдийг бодвол илүү цочромтгой, амархан сэрэмтгий байдаг. Ийм хүүхдийн бэлгэ эрхтэн маш эрт хөвчрөх бөгөөд онанизмд оромтгой байдаг. 

	Нойргүйдэл онанизмд хүргэж болно. Эхлээд нойроо хүргэх гэж онанизм болгосноо цаашдаа ухамсартайгаар үйлддэг. Сэтгэл санааны гутрал, дарангуйлагдсан байдал тайвшрах, амрах гэж онанизм үйлдэхэд хүргэх нь цөөнгүй. Хүүхдийн онанизмын анхдагч шалтгаан нь хааяа хялгасан хорхой, мэдээгүй шээх явдал болдог. Ийм байдалд хүргэхэд томчуул хүүхдийн дэргэд бодлогогүй ярих, эр эмийн явдлын явган яриа хэлэлцэх, зураг, баримал, театрын тоглолт үүрэгтэй байж болно. 

	Хөвгүүд, өсвөр үеийнхний бэлгэ эрхтэн хөвчирч, онанизм үйлдэхэд хэт их идэх, хурц халуун ногоо, давслаг шорвог утсан мах, хиам идэх, унтахдаа хүнд хоол унд идэж уух зэрэг хүчин зүйл нөлөөлж болдог. Эхлээд онанизм үйлдэж байснаа бусад хүүхдэд муу жишээ болох, амьтантай хавьтах явдал ажиглагддаг. 

	Дээр цагаас онанизмыг хүний зарим өвчний шалтгаан болдог гэж үзэж байлаа. Онанизмыг хамгийн муу муухай юм гэж үзэж байсан цаг бий. Онанизмаас болж сэтгэл санаа хямарч, эпилепси тусах, ой ухаанаа алдах мэдрэхүйн эрхтэн муудах, мэдрэл үрэвсэл, багтраа, зүрхний гажиг, нүдний өвчин, арьсны идээт үрэвсэл, батга зэргийн шалтгаан гэж үзэж байв. Тэр ч байтугай гар дээр гарсан үүг онанизмаас боллоо гэдэг байлаа. Онанизм бологчид өөрсдийгөө хүмүүсийн нийгэмд байгаа шударга бус зүйл гэж үзэцгээдэг байжээ. 

	Гэвч үнэн байдал ийм биш юм. Онанизм бол архидах, тамхи татахтай төстэй бие махбодыг тамирдуулан сулруулдаг хорт муу зуршил мөн. Гэвч онанизм бологчид хор уршгаас нь өмнө айдаг. Нэрт сэтгэл мэдрэлийн эмч В. П. Осипов онанизм үйлдэгчид дур нь хүрч, оролдохынхоо өмнө хортой зуршлаа засах хүч чадалгүйгээ мэдэж улам доройтдог гэж бичжээ. Хамт буй хүмүүсээсээ айж, хий айхаа арилгах гэж ном уншиж, өвчин тусах вий гэж үргэлж шаналж, өөрийгөө эр эмийн хэвийн амьдралд тэнцэхгүй хэмээн боддог. Сэтгэл санаанд нь сэтгэхүйг нь сулруулахад хүргэх хүнд хэцүү байдал үүсдэг. Энэ учраас онанизм айж түгшихэд хүргэх нь цөөнгүй. 

	Энэ үзэгдлийг судалсан судалгаа, шинжлэх ухааны шинжилгээ, эмч нарын практик онанизм болж хортой гэж хуурамчаар өсгөж боддогийг нотолж байна. Онанизм бол эр эмийн харьцааны нэгэн зохимжгүй зүйл юм. Хэвийн эр эмийн үйлдлээс хор болохгүй. 

	Бараг бүх хүн хурьцал үйлдэхийн өмнө тэврэлцэх, үнсэлцэх, таалах зэргээр урьдчилсан цэнгэл эдэлдэг. Ингэх үед биеийн бэлгийн мэдрэх хэсгүүд өөрөө аяндаа сэрж, сонсгол, харах, үнэрлэх, шүргэлцэх зэрэг анализаторууд хүчтэй цочирно. Дур хүргэх хэсгүүд цочрох замаар бэлгэ эрхтний ойр хавийн дайвар булчирхайнуудыг хурьцал үйлдэхэд салслаг шүүрэл гаргахад бэлтгэнэ. Хурьцал үйлдэх үед бэлгийн цочролууд төвлөрч, бэлгэ эрхтэн хөвчирч, рефлексээр эрэгтэй хүний үрийн шингэн гоожиж, эмэгтэй хүний бэлгэ эрхтэн шүүрэл ялгаруулж, агшин зуур бараг бүх бие аятайхан оргиж дур ханана. 

	Онанизмын үед бол мэдрэхүйн бүх эрхтэн "хүйт дааж" бэлгэ эрхтнээ зориуд оролдож, дур хүргэх элдэв хий дэмий юмыг хүчлэн бодож байж сэрэл өгнө. Онанизм болчихдог ихэнх хүн элдэв зүйл бодохгүй (механикаар оролдож) хий тавьчихдаг. Онанизм бол мэдрэхүйг доройтуулдаг. 

	Онанизмын үед хурьцалгүй хэр нь бэлгэ эрхтэн цочрох хэрэгтэй. Дураа хангах сэрлийг төрүүлэхийн тулд хурьцах болон зориудаар оролдоход зохицсон байх ёстой. Үүнд эрэгтэй, эмэгтэй хүний бэлгэ эрхтэн, биеийн бүтэц, салслаг чийглэг орчин, үтрээний доторх халуун (үтрээний халуун биеийн гадаргынхаас их байдаг) тохирч нийцэх ёстой. Эрэгтэй, эмэгтэй хүний харилцах ерөнхий харьцаа эерэг ач холбогдолтой юм. Хурьцал үйлдэхэд онанизмын үед поллюци үеийнхийг бодвол үрийн шингэн, эр үр илүү гоождогт гайхах зүйлгүй юм. 

	Хэвийн хурьцлын үед сэрлийн долгио бүрэн арилж дур сэтгэл ханасан сэрэл хэвээрээ үлдэж, ялихгүй ядрах шиг болдог. Онанизмын үед сэрэл хөөрсөн байдалдаа үлдэж, дур сэтгэл бүрэн ханасан шиг болдоггүй. 

	Хэвийн хурьцлын үеийнхийг бодвол онанизмын үед мэдрэлийн тогтолцоо ихээхэн цочирч, биеийн болон сэтгэл санааны хүчээ их алддаг. Хэвийн хурьцал бол жинхэнэ автоматизмтай холбоотой физиологийн хэвийн процесс бөгөөд хүч бага алддаг, хөнгөн өнгөрдөг. Онанизм бол зориуд цочроож буй жам ёсны бус, мэдрэлийн бодисууд энергийн нөөц их алдахыг шаарддаг үйлдэл юм. 

	Хэвийн хурьцал болон онанизмын үед мэдрэлийн процессыг адилхан, өөрөөр хэлбэл физиологийн хувьд ижил, адилхан үр дүн өгдөг гэж үзэж болохгүй. Хэвийн хурьцал физиологийн хэрэгцээтэй тохирвол жам ёсны процесс, онанизм бол дураа хангах гэсэн зориудын эвгүй оролдлого юм. 

	Онанизм жам ёсны бус хортой нь маргаангүй авч бусад аливаа хортой зүйл шиг хүн бүрийн эрүүл мэндэд хортой биш билээ. Бүх зүйл хүний мэдрэлийн тогтолцооны тэсвэр хатуужил, эрүүл мэнд, наснаас хамаарч харилцан адилгүй хортойгоор үйлчилнэ. Маш олон хүн энэхүү буруу зуршлыг хүүхэд ахуйгаасаа олж авсан, цаг тухайд нь зайлсхийж чадаад эрүүл үлдсэн байдаг. Онанизмыг хортой уршгийн тухай ярьж болох авч заавал ярих албагүй юм. 

	Онанизмын муу тал нь балчир наснаас эхэлж, хурьцаж чадахгүй байх, ингэж ярьдагт оршино. Бас хурьцлыг бодвол дахин дахин оролдох боломжтой, амархан зуршил болчхож мэддэг. 

	Онанизм биеийн хөгжил бүрэн гүйцэх өсөлтийн үед илүү хортой. Хүүхэд насанд бие цогцос бүрэн өсөж гүйцээгүй, бэлгэ эрхтэн хөгжөөгүй, манжин булчирхай дутуу хөгжсөн байдаг учир онанизмтай болох нь нас бие гүйцсэн хүнийг бодвол бие махбодод илүү хортойгоор нөлөөлнө. Түүнчлэн багаасаа онанизмаар удаан оролдож зуршчихсан хүүхэд эр эмийн явдалтай холбоотойгоор болзолт рефлексийн замаар бие нь буруу хөгждөг. 

	Зарим залуус удаан хугацаагаар онанизмыг их хөөцөлдсөнөөсөө болоод эмэгтэй хүнд ямар нэг хэмжээгээр дургүй болж мэддэг. Хааяа удаан хугацаагаар дур хүргэх элдэв зүйл бодож, тачаалаа тайлсаар байгаад эмэгтэй хүнийг тоохоо больдог хүн ч байдаг. Иймээс дураа хүргэх элдэв зүйлийг бодох явдалтай тэмцэх явдлыг бэлгийн хямралтай тэмцэх нэг арга хэмжээ гэж үзэх ёстой. 

	Ухамсартай физиологийн шаардлагаар биш албадмал, хүчээр бодож, дураа тайлах хүслээсээ бэлгэ эрхтнээрээ удаан хугацаагаар дахин дахин оролддогт онанизмын гол муу зүйл нь оршино. Үрийн шингэн нэлээд гарахад биед халгүй бөгөөд түргэн хугацаанд дахин сэргэдэг. 

	Гэвч онанизм мэдрэлийн хүнд хямралд хүргэхгүй авч биед нөлөөлөх бусад хортой нөлөөний үйлчлэх бэлтгэл хөрс, эвгүй нөхцөл болдог. Хоол унд муу байх, сэтгэл санаа хэт ядрах, элдэв зүйл бодох, ялангуяа архи уух, тамхи татах явдал онанизм болдог хүний мэдрэлийн тогтолцоог яриангүй сарниулна. Ингэснээс бэлгийн түр зуурын хямрал үүсэх нөхцөлийг бий болгож мэднэ. 

	Урьд өмнө нь онанизм их болдог хүмүүс эмчид бэлгэ эрхтнээ хөвчрөхгүй байна гэж зовуурилж ирдэг. Энэ нь олон дахин онанизм болоход гүйцэд хөвчрөөгүй байхад үрийн шингэн ойр ойрхон гардагтай холбоотой юм. Удтал онанизмаар оролдож зуршчихсан залуу эр хүн бэлгэ эрхтэн нь муу хөвчирдгөөсөө болоод бэлгийн сулрал үүсэж, анхны хурьцлаа үйлдэж чадахгүй байж болох юм. Удаан хугацаагаар онанизм болж байснаас хааяа бэлгэ эрхтэн хөвчирч чангарахад багагүй үүрэг гүйцэтгэдэг салтааны булчингийн агшилт муудахад хүргэдэг. 

	Нэрт секс эмгэг судлагч И. М. Порудиминский "Удаан хугацаагаар хоногт хэд хэдэн удаа олон дахин онанизм хийхэд хортой. Орь залуу насанд онанизм нэлээд хийх явдал ажиглагддаг ч бэлгийн чадварт хортойгоор нөлөөлдөггүй. Онанизм их хийснээс болж бэлгийн хүч чадалгүй болох явдал онанизмын өмнө айхаас болсон сэтгэл санааны нөлөөнөөс хамаарна"7. 

	Нас бие гүйцсэн, гүйцэж яваа бүсгүйчүүдэд онанизм ямар нэгэн ноцтой уршиг тарьдаг тухай зүйл хомс юм. "Эмэгтэй хүнд бэлгэ эрхтнээ оролдож тачаалаа тайлах явдал физиологийн үүднээс хоргүй гэхэд эргэлзээтэй гэж хэлж болохгүй" (А. М. Свядош). Гэвч онанизмаар удаан хугацаагаар оролдсон эмэгтэй хүний хурьцах дур тачаал сулрах нь элбэг. Хэрэв нөхөрт гарахаасаа өмнө удаан хугацаагаар онанизм болдог байсан хүүхэн нөхөртэй суусныхаа эхний үеүдэд урьд сурчихсан шигээ дур тачаалаа тайлж чадахгүй учир дахин шинээр онанизм руу орно. Ингэснээсээ болоод гэр бүл бологчдын харьцаа муудаж, бие биеэсээ хөндийрч, хааяа салж сарнихад хүргэнэ. 

	Онанизм бидний дээр өгүүлсэн шиг олон янзаар, ялангуяа орь залуус, бүсгүйчүүдэд бэлгийн хөгжлийн эхний үед илэрдэг маш түгээмэл үзэгдэл юм. Энэхүү байдал эмгэг шинжтэй бол бага балчраас нь системтэй эвлэг тэмцэх хэрэгтэй. Онанизмаас сэргийлэн хамгаалах сайн хэрэглүүр бол хүүхэд, өсвөр үеийнхнийг эхний өдрөөс нь эр эмийн ёсны болон бие бялдрын зөв хүмүүжил олгох, эрүүл ахуйн дэглэмтэй болгон хүмүүжүүлэх явдал мөн. Биеийн тамир, хөдөлмөр хийх, хүүхдийн болон спорт тоглоомоор тоглох нь онанизмтай тэмцэх, сайнаар үйлчлэх, өөрөө өөрийгөө эмчлэх, тэсвэр хатуужил, эр зоригийг бэхжүүлэх сайн зэвсэг юм. 

	 

	Мэдрэлийн ядаргаа, мэдрэл-сэтгэхүйн хямрал

	 

	Төв мэдрэлийн тогтолцооны сэрэх чанар ихэссэнээс болж үүссэн мэдрэлийн ядаргааны үеийн мэдрэлийн үйл ажиллагааны хямрал нь бэлгийн хямралын хамгийн түгээмэл шалтгаан юм. Мэдрэлийн ядаргаагаар шаналж байгаа эрчүүдийн дөрөвний нэг нь ямар нэг хэлбэрийн бэлгийн хямралтай байдаг. П. И. Загороднойгийн судалгаагаар бэлгийн хямралтай өвчтөний 42 хувь нь мэдрэлийн ядаргаатай байжээ. 

	Хүний мэдрэлийн тогтолцоо хамгийн эмзэг, амархан гэмтдэг эдээс тогтдог билээ. Уураг тархинд гадаад орчин, биеийн дотоод эрхтнүүдээс ирж буй бүх цочролыг амархан хүлээн авдаг. Мэдрэлийн систем бидний ухамсарт ч хүрч чадахгүй маш олон цочруулд хариу өгөх юм уу рефлексээр үйлчилж ажиллаж, хүч чадлаа зарж байдаг юм. 

	Хүний бие махбод тасралтгүй хүчээ алдаж шинээр сэлбэх, тогтмол үүсгэж байх чадвартай юм. Эрүүл хүн ийм нөөц хүч чадал хангалттай, оюуны болон биеийн хөдөлмөрийн үед ч хүчээ дуустал нь алддаггүй. Энэхүү нөөцөө алдвал, мэдрэлийн тогтолцооны үйл ажиллагаа буурч, эцэж цуцсанаа мэдэрч тайван байж, хоол унд идэж ууж, унтаж амарч тайлдаг билээ. Мэдрэлийн ядаргаатай хүн ийм нөөц хүчгүй байх бөгөөд өөрийн бүх нөөц хүчээ амархан алдаж болох юм. Харин хүчээ маш удаан, гэхдээ гүйцэд биш сэлбэдэг. Иймээс мэдрэлийн ядаргаатай хүн өөрийн физиологийн хувийн үйл ажиллагаагаа засах, ердийн хийж чаддаг ажлаа хийхийн тулд сайн хооллож ундалж, их сайн амарч, удаан унтах хэрэгтэй. 

	Мэдрэлийн ядаргаа гэж мэдрэлийн тогтолцооны тэжээл муудаж, цочромтгой болж, эцэж цуцах нь ихэссэн хэвийн ажиллах чадвар, хүчний тэнцвэр удаан хэцүү сэргэдэг байдлыг хэлнэ. Мэдрэлийн ядаргаа мэдрэлийн тогтолцоо нь тогтворгүй юм уу, сул хүнд тусдаг. 

	Мэдрэлийн ядаргаатай хүн бэлгийн янз бүрийн муу зуршилтай болбол бэлгийн хямрал амархан үүснэ. Мэдрэлийн ядаргааг нөхцөлдүүлдэг бэлгийн үйл ажиллагааны хямралыг үүсгэдэг бүхэл бүтэн шалтгаан цөөнгүй байдаг. Иймээс ч бэлгийн хямрал зэргээр шаналж буй хүний мэдрэлийн тогтолцоо, үйл ажиллагаа нь хямрах нь элбэг билээ. Хааяа янз бүрийн шалтгаанаас болсон мэдрэлийн ядаргаа бэлгийн үйл ажиллагааны хямрал болдог. 

	Эрэгтэйчүүдийн бэлгийн хэвийн үйл ажиллагааны үеэр өгүүлсэн зүйл, ямар нэг шалтгаанаас болсон бэлгийн үйл ажиллагааны хямрал байдаг. Эхний үед цочромтгой болж, хортой зүйл цаашид мэдрэлийн тогтолцооны байдлыг сулруулж, хэт ядарч цуцаана. 

	Хүний бэлгийн үйл ажиллагааны хүрээ хямрах юм уу мэдрэлийн ерөнхий ядаргааны үед эр эмийн ёсны хямрал нэлээд өвөрмөц илэрнэ. Поллюци түргэн түргэн болж байснаа цаашид ядарч, тамир тэнхээ тасарч, эр эмийн үйл ажиллагаа хямарна. Бэлгэ эрхтэн огт хөвчрөхгүй юм уу, маш сул хөвчирнө. Үрийн шингэн урьтаж гоожих юм уу, огт гарахгүй. Өвчтөн үрийн шингэн гоожих үед хатгаж өвдөнө, дур ханалт муу илэрнэ, хааяа дур ханаад ч үрийн шингэн гарахгүй гэж зовуурилдаг. Мэдрэлийн ядаргаа хэт ихэссэн үед үрийн шингэн урьтаж гарах, хөвчрөл муудахтай зэрэгцэн хурьцах дур тачаал ихэснэ. Хэвийн хурьцлын ханалт суларч, нэлээд саатаж, эр эмийн явдлыг ад үзэх болж, хөрж, дур ч үгүй болоход хүрнэ. 

	Эр эмийн ёсны хямралтай хүнд мэдрэлийн ядаргааны хүнд хэлбэр огцом илрэх нь ховор. Ихэвчлэн эр эмийн ёсны дутмаг байдал нэлээд илэрсэн хөнгөн хэлбэр таардаг. Эрэгтэйчүүдийг бодвол мэдрэлийн ядаргаатай эмэгтэйчүүдэд эр эмийн ёсны хямрал нэлээд цөөн тусдаг. 

	Удаан хугацааны мэдрэлийн янз бүрийн айх, түгших, гутрах зэрэг шалтгаанаас болж, бэлгэ эрхтний өөрчлөлт, бэлгийн чадвар түр зуур сулрах, мэдрэлийн ядаргааны илрэл хааяа үүсэж болно. Жишээлбэл, хайр дурлалын шаналгаа, аз дутах, ахуй, ажил төрлийн шинжтэй санаашрал зэрэг нь мэдрэлийн тогтолцоо хэт эцэж ядрахад хүргэнэ. 

	Оюун ухааны хэт ядаргаа, сэтгэл санааны таагүй хөдлөл, сөрөг сэтгэл хөдлөлөөс болж мэдрэлийн эмгэгтэй хүмүүст тур зуурын эр эмийн үйл ажиллагаа үүсэж болох юм. 

	Мэдрэлийн ядаргаатай хүний эр эмийн ёсны хямрал шалтгааныг нь олж, өвчтөн эмчийн заалтыг ширхэгчлэн биелүүлж байвал ихэнхдээ эдгэрнэ. Өвчтөн эмчилгээний болон ахуйн дэглэмийн талаарх эмчийн заалтыг эс биелүүлэх, эр эмийн ёсны хэвийн биш байдал үргэлжлэн, архи ууж, тамхи татаад байвал тавилан нь эргэлзээтэй болно. 

	Өвчтөн зохистой хооллож, унтаж, хоол унд сайн шингээж, биеийн тамир хийж, усанд орж, наранд шарж юм уу дур тачаалын талаар хэтрүүлж бодохгүй, хэвийн аж төрж байвал эм хэрэглэхгүйгээр ядаргаа арилах нь цөөнгүй. 

	Эрчүүдэд ялангуяа залуу эрчүүдэд (40—50 орчим хувь) сэтгэл санааны гаралтай мэдрэл сэтгэлийн хямрал бүхий эр эмийн ёсны хямрал бусад хэлбэрийг бодвол элбэг тусдаг. Эрэгтэй хүний эр эмийн ёсны чадварт сэтгэхүйн маш чухлаар нөлөөддөг. Олонх хүний амьдралын янз бүрийн үе шатанд сэтгэхүйгээс шалтгаалсан эр эмийн ёсны хямрал үүсдэг билээ. 

	Уураг тархины бор гадар янз бүрийн нөхцөлөөс хамаарч эр эмийн ёсны ажиллагааг сэргээх, саатуулах нөлөө үзүүлдэг. Зарим үед саатал их бол бэлгэ эрхтэн хөвчрөхгүй байдаг. Үүгээрээ сэтгэхүйн гаралтай хямрал эр эмийн дур хүрэхгүй байхаас ялгардаг юм. 

	Эр эмийн ёсны хямралын энэхүү хэлбэрийн үед хурьцал үйлдэхэд хэцүү буюу огт хурьцах боломжгүй болдог. Хурьцал үйлдэх үед цагтаа хөвчрөхгүй байх явдал элбэг ажиглагддаг. Гэтэл орондоо хэвтэж байх өглөөгүүр нойрон дунд поллюци болоход сайн хөвчирч хэвийн байдаг. Сэтгэл санааны гаралтай эр эмийн ёсны сулралтай хүний бэлгэ эрхтэн ширээний цаана сууж байх, зочдын дунд, театр юм үзэж суух зэрэг огт хэрэггүй үед хөвчирдөг. Сэтгэл санаанаас болсон бэлгийн сулрал аяндаа хэвийн нэгж болох авч хэвийн хурьцал үйлдэхийг хүссэн үед л бүтдэггүй тал бий. 

	Мэдрэлийн ядаргаатай, баашилдаг, өөртөө итгэдэг хүмүүсийн сэтгэл санааны үүсэлтэй эр эмийн ёсны хямралын шалтгаан нь ердийн биш шинэ нөхцөл байдал, богино хугацаанд хурьцах (яарч), дэргэд өөр хүмүүс байх, нам гүм байх нөхцөлгүй, хүн явах, өвчин халдах вий, жирэмслэх вий гэж айх зэрэг олон янзын нөхцөл юм. Иймэрхүү ердийн биш хүчин зүйлүүд дөнгөж эхэлж байгаа хөвчрөлийг саатуулж болох билээ. Ийм байдал удаан хугацаагаар үргэлжилбэл эр эмийн ёсны сулрал үүсэж мэднэ. Дахин хөвчрөхгүй байх вий гэж зовж түгшсэнээс мэдрэлийн нэг өвөрмөц байдал үүснэ. 

	Эрэгтэйчүүдийн дур ханахгүй, хурьцах чадвартаа итгэхгүй байх нь сэтгэхүйн үүсэлтэй эр эмийн ёсны ажиллагаа саатах хамгийн гол шалтгааны нэг юм. Ийм хүмүүс шээс бэлгэ эрхтнийхээ ялихгүй өөрчлөлтийг хэтрүүлж гутарч, хөвчрөлөө саатахад хүргэдэг. 

	Сэтгэхүйн үүсэлтэй эр эмийн ёсны сулрал янз бүрийн насны хүмүүст тусдаг. Анхны ойртолтоор хааяа олигтой хурьцаж чадаагүйгээсээ дур тачаалаа хангаагүй, өөртөө итгэхгүй болж хурьцахаасаа өмнө айх явдал залуу хүмүүст цөөнгүй илэрдэг. Хурьцал үйлдэх бүрдээ итгэлгүй болж, айж, хөвчрөл нь муудаж, сэтгэл санааны гэмтэл нь улам гүнзгийрч ирнэ. 

	Гэвч эрэгтэйчүүдийн чадах болов уу гэж айж эмээх, чадахгүй өнгөрөх явдал ихэвчлэн ямар ч үндэсгүй байдаг. Зарим эрэгтэйчүүд урьд өмнө нь эр эмийн ёсны амьдрал нь хэвийн байдлаас хазайсан (онанизм зэрэг) явдал эр эмийн ёсны сулралд зайлшгүй хүргэнэ гэж боддог. Ийм эрчүүд хүч чадалтай байлаа ч өөртөө итгэхгүй байснаасаа хурьцаж чадахгүй өнгөрөх ч удаа бий. 

	Урьд нь түр зуур, нэлээд онанизм болж байсныг нь эс тооцвол эр эмийн ажлын ямар нэгэн өөрчлөлтгүй шинэ гэрлэсэн залуу эрчүүдэд сэтгэл санааны үүсэлтэй эр эмийн ёсны сулрал цөөнгүй илэрдэг. Өөртөө итгэхгүй, онгон хальсыг цоолох үеийн өвдөлтийг хэтрүүлэх, эмэгтэй хүнийг хэтрүүлэн романтикаар бодох, ямар нэг зүйлээс айх юм уу, яах бол гэж сэтгэл хөдлөх (өмнө нь өнгөний өвчнөөр өвчилсөн байх гэж) зэргээс эр эмийн ёсны сулрал үүсдэг. Энэ бүхэн ууртай, элдэв зүйл их боддог эрчүүдийн хөвчрөлийг түр зуур саатуулж болно. Туршлагагүй залуу эмэгтэй нөхрийгөө сэтгэл санааны эвгүй байдлаас нь гаргаж чадахгүй, итгэхгүй байсаар эр хүнийг удаан хугацаагаар эр эмийн ёсны сулралтай байлгаж мэднэ. 

	Бидний ажиглалтаас харвал хурим хийж баярлан наргиж, хөгжилдөн шуугьж байсныхаа дараахан юм уу хоёр дахь өдөртөө гэр бүл сарних явдал цөөнгүй гардаг билээ. Үүний шалтгаан нь залуу хосууд дэр нийлүүлсэн анхныхаа шөнө эр нөхөр, эхнэр байх үүргээ гүйцэтгэж чадахгүй, хий сэтгэл хөөрч, шинэ байдалд дасаагүйд оршино. Маргааш өглөө нь шинэхэн амраг нь эр нөхрөө эв дүйгүй, энэ тэр гэж зэмлээд бүр ч яваад өгдөг удаа бий. Эр нөхөр нь маш их доромжлол амсаж, үймж, эхний шөнө хурьцал үйлдэх илүү зүйл гэж үзсэн байдаг. Гэвч үүнийг "анхны шөнийн сулрал" гэж нэрлэдэг билээ. Хааяа "хуримын дараах эр эмийн сулрал" ажиглагддаг. Хэрэв эр эм хоёр бие биеэ зөв ойлгож, эр нөхрийнхөө анхны эвлэг биш байдлыг "анзаарахгүй" нөхөртөө дурлаж нийцэж байвал цаашид сулрал ул мөргүй арилна. 

	Хэрэв хурьцах гээд оролдоод оролдоод хөвчрөхгүй бол хэзээ ч амжилтад хүрэхгүй. Харин тайван байж, цаашид боломжтой нөхцөлийг хүлээвэл дээр. 

	Сэтгэл санааны үүсэлтэй эр эмийн ёсны сулралын нэлээд хэсэг нь залуудаа онанизмаар оролддог, өөрийнхөө хурьцах чадварт итгэдэггүй, олигтой болохгүй байх гэж боддог, эмэгтэй хүнтэй харьцахаас ичдэг, биеэ чагнадаг эрчүүдэд тусдаг. Тийм хүмүүс айж тархиндаа сэтгэл санааны саатал (хий тавих вий гэж айх) үүсгэн байдлаа улам муутгадаг. Гэтэл ийм эрчүүдийн бэлгэ эрхтэн хэвийн байдалтай байдаг билээ. Хурьцах чадвараа зоригоороо чангалж, өөртөө итгэж чадвал хурьцах физиологийн үйл ажиллагаа нь эрүүл байна. 

	Эмч бидний практикаас харвал олон жилийн өмнө үүссэн үе үе шинэ нөхцөлд үүсэж, удтал үргэлжилсэн саатлын процессоос шалтгаалсан эр эмийн ёсны хямрал байдаг юм. Павлов үүнийг "аль эрт арилсан шалтгаанд өгч буй бэхэлсэн урвал" гэж үзжээ. 

	Хүн гадаад орчноос үйлчилж буй дохиог (цочруул) ухамсарласан ч хүлээн авдаггүй. Хэрэв уг дохионд нөхцөлт рефлексийн замаар нөлөөлж чадвал уг дохио тухайн хүний сэтгэхүй сэтгэл хөдлөлийн байдалд нөлөөлнө. Ийм цочруул хэчнээн их үйлчилж байлаа ч түүнийг хүн ухамсарладаггүй. Түүний зарим нь хэсэг хугацааны дараа тодорхой нөхцөлд ухамсартай нөлөөний дор хүний сэтгэл санаанд нөлөөлж болно. Иймээс өвчтөнд тодорхой биш шалтгаанаас эр эмийн ёсны хямрал байж болох юм. 

	Эрчүүдэд аль нэг хүүхэнтэй хурьцаж чадахгүй хэрвээ нөгөө эмэгтэйтэй хурьцаж чадах сэтгэл санааны үүсэлтэй эр эмийн сулрал байж болох билээ. Жишээлбэл, гадаад байдал нь үзэмжгүй, бохир заваан, ариун цэвэрч бус эмэгтэйгээс болоод зарим эрчүүдэд дур тачаал төрөхгүй байдаг. Ер нь аливаа хүүхэн, эрчүүл эр эмийн харьцаа тогтоож чадахгүй байж чаддаггүй билээ. Эрчүүдийг эмэгтэйчүүдийг бодвол цаг ямагт л хурьцах чадвартай байх ёстой гэж үзэж болохгүй. 

	Олон жил гэр бүлийн амьдрал хэвийн байснаа гэнэтийн шалтгаанаар (ахуйн нөхцөл тохирохгүй болох, эр эм хоёр муудалцах, хардах сэтгэл зэргээс) хурьцах дур буурч, хөвчрөхгүйгээс түр зуур эр эмийн ёсны хямрал илэрч болох билээ. Хааяа эхнэр нь нөхрөө гомдоох юм уу өөртэйгөө адилхан дураа тайлах, огцом шаргуу, яаруу хурьцахыг шаардах зэргээс хурьцлын эхний үед хөвчрөхгүй болдог. 

	Эр эмийн ёсны сулралтай хүн нэг л эмэгтэйтэй, нэг л нөхцөл байдалд хурьцал үйлдэх нь маш чухал. Тухайн эмэгтэйн дотнын харьцаа саатуулан нөлөөлж буй зүйлийг бууруулах, бүрмөсөн ч арилгаж болно. 

	Эрчүүдийн хурьцах чадварт хүүхний шаардангуй, тэвчээргүй байдал муугаар нөлөөлдөг. Хааяа хүүхний нь дур тачаал ханаагүйгээс эрэгтэйгээ эвгүй зүйл хийлээ, хайр дурлалыг нь унтраалаа, үнэнч биш байна гэх зэргээр уурлаж эхлэх явдал нь эрэгтэйдээ муугаар нөлөөлдөг. Энэхүү "үгээр шавхуурдах" нь эрэгтэй хүний сэтгэл санааг мохоож, хурьцах дур, хөвчрөхийг нь унтрааж болох юм. Эмэгтэй хүн хурьцахаас гэнэт огцом татгалзах нь бас хөвчрөлийг арилгадаг. Жирийн үг ч эр эмийн ёсны хямралыг үүсгэж болдог. Үг өвчтэй төдийгүй цоо эрүүл хүний амьдралд маш чухал ач холбогдолтой байдаг билээ. Бид үг яриагаараа сэрэх, саатах процесс, эерэг, сөрөг сэтгэл хөдлөлийг үүсгэж чаддаг билээ. Болгоомжгүй бодолгүй хэлсэн сул үг өвчтөний биеийг эрс муутгаж болно. Жишээлбэл, эр нөхрөө эр эмийн ёсны сулралтай гэж зэмлэсэн эхнэрийн нь зэмлэл болзолт эмгэг цочруул болж, өвчнийг нь улам ихэсгэн гүнзгийрүүлж, цаашид эмчлэхэд хэцүү гүн саатал үүсгэж болно. Эр нөхрийнхөө эмзэг эрхтний нь хүнд хэцүү талыг нь барьж хэлсэн шоглоом наадам, зэмлэл сануулга эр нөхрөө өвчтэй биш байгаа даа гэж бодож хичээхэд хүргэж, улмаар сэтгэлийг нь үймүүлж, эр эмийн ёсны хямралтай болгож ч мэднэ. Эр нөхөр, эхнэрийн нь дурамжхан, сэтгэл нь ханамгүй бүдүүлэг үг хэзээ ч эргэж эр эмийн хэвийн замд оруулахгүй болгох сэтгэл санааны дарамт болдог. 

	Хос залуус гэрлэхээсээ өмнө бие биеэ сайн мэддэг байсан бол гэрлэнгүүт хурьцал үйлдэхийг яарах хэрэггүй. Бие биедээ дасах, харилцан элэгсэг байх дотнын харьцааг тогтоох хэрэгтэй. Хааяа хэт яаруу сандруу байж хурьцах, чадахгүй байж хурьцах гэж оролдох, хурьцаж чадаагүй өнгөрөх нь сэтгэл санааны саатал үүсгэн улмаар цаашид эрэгтэй хүнд эр эмийн ёсны харьцааны ултай сулрал үүсгэж болох юм. 

	Алба, ахуй амины шинжтэй хэрүүл маргаан, мэдрэлийн цочирдох (уурлах, айх, хайртай хүн нь урвах юм уу үхэх) эвгүй дурсамж зэрэг нь эр эмийн ёсны сулрал түр зуур үүсэх шалтгаан болдог. 

	Зарим эрэгтэйчүүд 45—55 нас хүртлээ эр эмийн амьдралын зааг нас, түүнээс цааш хурьцах чадвараа буурдаг гэж итгэдэг. 

	Сэтгэл санааны гаралтай эр эмийн ёсны сулралын шалтгаан нь ямар нэгэн сүсэг бишрэл сэжиг байж болно. Эдүгээ хурьцах чадварыг "гайтуулж" түүнд "хар цагаан хэл ам хүрнэ" гэж итгэдэг хүмүүс таарч байна. 

	Оюун ухааны их ачааллын нөлөөнөөс болж эрэгтэй хүний сэтгэхүй ихээхэн сааталд орж, түр зуур хурьцах чадвараа алдаж болно. Энэ үед уураг тархины бор гадарт бусад бодол, сэтгэхүйн зүйл төвлөрч бэлгийн инстинкт түр зуур буурч, байхгүй мэт болдог. Эр эмийн ёсны хямралын шинж зэрэг нь уураг тархины бор гадрын үйл ажиллагааны байдлаас хамаарна. 

	Хэвийн дур ханах сэрэл, хурьцах чадвараа урвуугаар тайлбарласнаас сэтгэл санааны гаралтай сэжгийн сулрал гэж нэрлэх сулрал гардаг. Сэжигч өвчтөн хэт их хурьцахыг шаардах буюу өөрийгөө чадахгүй байна гэж буруушааж, хааяа залуугийн дур тачаал нэмэгдэхийн дараах үе юм уу, нас бие гүйцэх үеийнхээс хурьцах чадал буурч байна гэж зовуурилдаг. 

	Хурьцаж эхлэх үед янз бүрийн бэрхшээл олонтоо таарах боловч зарим эрэгтэйчүүдэд эр эмийн ёсны хямрал бий болдог. 

	Эр эмийн ёсны амьдралын янз бүрийн тохиромжгүйгээс болсон сэжгээс шалтгаалсан эр эмийн ёсны сулрал цөөнгүй таардаг. Харилцан бие биеийнхээ дур тачаалыг хангахгүй, хааяа бие биеийгээ буруушааж ёжлох, зэмлэхэд "эр эмийн ёсны эмгэг" гэдэг сэтгэл санааг гэмтээдэг байдлыг бий болгодог. 

	Сэтгэл санаагаараа эмзэг ядрамтгай, мэдрэлийн тогтолцоо нь тэнцвэр муутай мэдрэлийн ядаргаатай, өөртөө итгэдэггүй, түгшиж сэжиглэдэг, юманд амархан итгэмтгий хүмүүст сэтгэл санааны болон сэжиглэмтгий байдлаас шалтгаалсан эр эмийн ёсны сулрал голдуу тусдаг. Сэтгэл санааны болон сэжиглэмтгий байдлаас болсон эр эмийн ёсны сулрал бол нэлээд соргог, эхнийхээ сэтгэлийг эсэргүүцэх чадалгүй, юм юманд итгэмтгий байдалтайгаа тэмцэж чаддаггүй, ичимтгий, хулчгар, өөрийгөө цаадах хүнийхээ шаардлагыг биелүүлж чадахгүй гэж боддог явдал юм. 

	Үргэлж л бүтэлгүй болоод байвал нэг эмчээс нөгөө эмчид үзүүлж, нэгээс нөгөө эмийг шилж сонгоход хүрдэг. Биеийн хувьд цоо эрүүл, бэлгийн системийн хувьд хэвийн, эрүүл байдаг мөртөө сэтгэл санаагаараа эр эмийн ёсны хямралаар шаналж, битүү зовж, олигтой хурьцаж чадаагүйгээсээ сэтгэл санаа нь мохож, хурьцал үйлдэх гэж оролдох бүрд хөвчрөх нь саатдаг. 

	Гэвч энэхүү байдлыг арилгах боломжтой юм. Өвчтөнд байдлыг шүүмжлэн дүгнэж, толгойноосоо элдэв сэжгийг зайлуулж, тохирох дэглэмийг сахиж, эмчид ичиж зоволгүй, тодорхой ярих хэрэгтэй. Ийм байдалд эмийн бэлдмэл эмчийн үгнээс сул үйлчилнэ. 

	Өвчтөнтэй ярилцаж байхад тэд өөрсдийнхөө өвчнийг үргэлж хэтрүүлж бодох хандлагатай байдаг бөгөөд өвчний явц, эдгэрэлтэд муугаар нөлөөлдөг. 

	Сэтгэл санааны гаралтай эр эмийн ёсны хямралтай өвчтөн юуны өмнө айж зовох, өөртөө, хүчиндээ итгэхгүй байх явдлыг арилгах нь чухал. Өвчтөн яарахгүй, тайван хүлээх, ахуй, эмчилгээний дэглэмээ зөв тохируулж сурвал зохино. 

	Сэтгэл санааны болон сэжиглэмтгий байдлаас үүсэлтэй өвчтөнийг эмчлэхэд үг яриа онцгой хэрэгтэй. Ихэнх залуу насны гэрлээгүй, шинээр гэрлэгч амьдралын анх удаагийн хурьцлыг үйлдэх юм уу, тохиромжгүй нөхцөлд хурьцал үйлдэх гэж оролдоход "тэсрэлт" болох нь цөөнгүй. 

	Өвчний төгсгөлд шийдвэрлэх ач холбогдолтой эмэгтэй хүний үүргийн талаар сануулахад илүүдэхгүй билээ. Бид үүнийг нэг бус удаа тэмдэглэсэн билээ. Эрчүүд эр эмийн ёсны хямралаа эмэгтэйтэй харилцах үедээ эргэн харж, эмэгтэй, эрэгтэй хүний хэрэгцээ шаардлага, мэдрэл биеийн байдал, сэтгэл санааны онцлог туршлагаа жиших, эр эмийн асуудлаа харилцан хэлж байх хэрэгтэй. Эр эмийн үйл ажиллагаа бие махбодын бусад үйл ажиллагаанаас ялгаатай, ямагт хоёулаа "хосоороо" гүйцэтгэдэг учир эр эмийн ёсны хямрал зарим талаараа "хос" шинжтэй байдаг билээ. 

	Эмчид өвчтөнтэй төдийгүй түүний гэр бүл, эр нөхөр нь төдийгүй эхнэртэй нь ярилцах, чиглүүлэх шаардлага маш олонтоо гардаг билээ. 

	Эмэгтэй хүн эрэгтэй хүний бэлгийн чадварт илрэх аливаа илрэл, шоглох байдлаар муу юм бодуулах явдал эрэгтэй хүний сэтгэл санааг зовоодгийг мэдэх хэрэгтэй. Эр нөхөртөө анхаарал, халамжтай байвал бэлгийн чадварыг сэргээж болно. Хоёулаа сайн сайхан болно гэдэгт итгэж хүлээх нь эдгэрэхийн нэг чухал нөхцөл мөн. 

	 

	Бусад шалтгаан

	 

	Эрэгтэйчүүдийн эр эмийн ёсны зарим хямрал дайвар булчирхай, үрийн цэврүү, үрийн товгортой нийлдэг үтрээний арын хэсгийн өвчний байдалтай холбоотой байдаг. Үүнд нугасны хөвчрөл, үрийн шингэн гоожихтой шууд холбоотой мэдрэлийн төгсгөл зангилаа, цусны судсаар баялаг байдаг нь нэг чухал нөхцөл болно. Бэлгийн энэ хэсэг их мэдрэмтгий, механик цочрол, үрэвсэл юм уу жирийн судасны (зогсонгишил) цочролоос амархан цочирч, эр эмийн ёсны хямралыг хямрахад хүргэж болох билээ. Тэрчлэн энэ хэсгээс цочрол дэд тархи (гипоталамус), уураг тархины бор гадарт дамжин, тэндээсээ нугасны цөв, бэлгийн аппаратыг чиглэж зохицуулдаг. Манжин булчирхай, үрийн товгор удтал өвчилснөөс түргэн түргэн хүч муутай хөвчрөх, поллюци болох, үрийн шингэнээ түргэн тавьж, дур ханалт муудах явдал гардаг. 

	Цусны эргэлт, тэжээл нь удаан хугацаагаар муудсанаас болсон дайвар булчирхайн архаг хямралыг онцлон анхаарвал зохино. Ингэснээс уг булчирхайд зогсонгишил үүсэн агшилт нь муудаж, булчингийн чангарал нь суларч, агших чадвар нь буурдаг. Тэгснээс хурьцал үйлдэх, поллюци болох үед булчирхай шүүрлээ бүрэн гаргаж чаддаггүй. "Сэмхэн" гэж нэрлэх архаг простат (манжин булчирхайн үрэвсэл) аажуу даамжирдаг. Тэрчлэн агшихаа больсон булчирхайн шүүрэл эр үрийн хөдөлгөөнийг хангадаг физиологийн шинж чанараа алдаж болох юм. Үүнтэй зэрэгцэн үтрээний булчирхайтай нийлдэг хэсэг үргэлж цусаар дүүрч, рефлексээр нугасны хөвчрөх болон үрийн шингэн гаргах төвийн цочрол ихэсдэг. 

	Ийнхүү үрэвсэл зэрэг ямар нэг шалтгаанаас бэлгэ эрхтэн, түүний зарим хэсэгт өөрчлөлт гарч эр эмийн ёсны хямрал үүсдэг. Гэхдээ манжин булчирхайн өөрчлөлт зэрэгтэй холбоотой өөрчлөлтийг хэтрүүлэн үзэж болохгүй бөгөөд эр эмийн ёсны сулралын шалтгаан нь эмч мэргэжилтэн нар иж бүрэн нарийн шинжилж байж тогтоох шалтгаан байж болно. 

	Дэд тархи гипоталамуст байдаг бэлгийн төв өвчний өөрчлөлтөөс болж эр эмийн үйл ажиллагааг хямрааж болдог. 

	Өвчтэй голомтоос дамжсан цочрол уураг тархины ажиллагаа, байдалд нөлөөлөх ач холбогдолтой юм. Үүнд: түүний үйл ажиллагааны өөрчлөлт удаан хугацаагаар болзолт рефлексээр зарчмаар бэхжиж болно. Иймээс хааяа бэлгэ эрхтний хэсэг орчны өөрчлөлт арилсан байхад эр эмийн ёсны хямрал нэлээд удтал үргэлжилдэг. 

	Ууц нурууны нугас, түүний бүрхүүлийн өвчний (нугас үрэвсэх, хатуурал, сирингомиели, сүрьеэ, нугас ширгэх, гэмтэл) үед эр эмийн үйл ажиллагааны хямрал дагалдах нь маш элбэг. Эдгээр өвчин ховор тусах боловч эр эмийн үйл ажиллагааны өөрчлөлтөд багагүй үүрэг гүйцэтгэдэг билээ. Сэтгэхүйн ядаргаа, уцаар байдалтай нвроз, айх, истери зэрэг сэтгэл мэдрэлийн өвчний үед эр эмийн ёсны үйл ажиллагаа олонтоо хямардаг. Сэтгэлийн (шизофрени, сэтгэлээр унах солиорол зэрэг), удамшлын зарим (хромосомын гажиг), урологийн өвчний үед эр эмийн ёсны үйл ажиллагаа бүр ч хүндээр хямардаг. 

	Бэлгийн сэрэл хангалтгүй хөвчирсөн ч үрийн шингэн гоожихгүй байх явдал хааяа түр зуур илэрдэг. Энэ нь сэтгэл санааны онанизм, үнсэх, тэврэх, дур хүргэх тоглоомоор тоглох, эелдэг ялдам байдал, нандин дурлал, хааяа гэрлэх гэж буй хүнд илэрдэг. 

	Дур тачаалаа барих нь үргэлжилж сэрж цочрох, шинэ холбоо хайхад хүргэх авч дур тачаалыг өлсөхтэй жишиж болохгүй. Дур тачаалаа хэт барьснаас сэтгэл санаа мохох, ууртай цочромтгой, ноомой ноозгор болох, булчин шөрмөс сулбайх зэргээр мэдрэлийн эмгэг байдалд хүргэж, цаашид эр эмийн түр зуурын хямрал ч үүсгэх нь цөөнгүй. 

	Эр эмийн ёсны хямрал үүсэхэд уураг, витамин (А, Е, С, В бүлгийн) дутмаг, зохимжгүй хоол унд идэх, гормон дутах явдал нөлөөлнө. Жишээлбэл цусанд андрогений гормон хангалтгүй байснаас уураг тархи, гипоталамус, нугасны бэлгийн төвийн сэрэл огцом буурдаг. 

	Бодисын солилцоо, тураалд хүргэж биеийг нийтэд нь доройтуулах өвчний үед эр эмийн ёсны хямрал үүсэж болно. Сүрьеэ, хумхаа, шижин, өөхлөлт, элэг, бөөр, цусны өвчин, үрэвсэл зэрэг архаг өвчний үед эр эмийн ёсны хүч чадалгүйдэл үүсдэг. Тарган, шижин өвчтэй хүмүүст, андроген гормоны бүтээгдэхүүн багассанаас болсон сулрал маш элбэг тусдаг. Ходоод гэдэсний архаг өвчин. өнгөний өвчин бэлгийн үйл ажиллагаанд нөлөөлж, түр зуурын эр эмийн ёсны хямралын аль нэг хэлбэрийг үүсгэдэг. Удаан хугацаагаар нойргүй байснаас хурьцах чадварыг муутгадаг. 

	Наранд хэт шарах, биеэ голын эрэгт удаан байж хэт халааснаас мэдрэлийн тогтолцоо ядарч, хурьцах дур буурч, хөвчрөл мууддаг. 

	Эр эмийн булчирхайн физиологийн үйл ажиллагааг бууруулдаг аливаа шалтгаан (шууд юм уу, мэдрэлийн системээр дамжуулан) бэлгийн чадварыг сулруулдаг. Төмсгийн үйл ажиллагаа түүний төрөлхийн дутуу хөгжил, янз бүрийн хордлого, рентген, ради туяаны үйлчилгээ юм уу, шүүрлийн эд эсийн гэмтэл, төмсөгтэй нягт холбоотой бөөрний дайвар, бамбай, гипофиз булчирхайн шүүрэл, үйл ажиллагаа нь хямарснаас суларч болно. 

	Бага балчир насанд бамбай булчирхайн үйл ажиллагаа сулрах юм уу, хатангирших үед бэлгийн булчирхай дутмаг хөгждөг. Бамбай булчирхайн гормон бэлгийн бойжилтод тэтгэх нөлөө үзүүлдэг. Иймээс энэ булчирхайн үйл ажиллагаа дутмаг бол дур тачаал, хурьцах чадвар буурдаг. Ийм үед бамбай булчирхайн гормоноор эмчлэхэд бэлгийн үйл ажиллагаа сайжирдаг. Нойр булчирхайн үйл ажиллагаа дутмаг бол дур тачаал, хөвчрөл мууддаг. 

	Хол зайтай хурьцал үйлдэх юм уу, ямар нэг шалтгаанаар эр эмийн ажиллагаа муу байвал бэлгийн булчирхай сулрах, өөрчлөгдөхөд хүргэнэ. Ийм түр зуун хурьцах дур буурсан үед тогтмол тохируулж хурьцвал зүгээр. Энэ нь бэлгэ эрхтэн, булчирхайд рефлексээр сэргээх, дэмжих үйлчилгээ үзүүлдэг тул цагаасаа өмнө хурьцах чадвар буурахаас сэргийлэх зүйл болдог билээ. 

	Академич Н. Ф. Гамалей урт наслах, цагаасаа өмнө хурьцах чадвараа алдахаас сэргийлэхийн тулд бүр өвгөрөх нас хүртлээ эр эмийн хэвийн ёсыг дагах нь ихээхэн ач холбогдолтой гэж үзжээ. Тэр бээр биеийн эсэргүүцлийг сулруулж эрт хөгшрүүлдэг зарим өвчин дотоод шүүрлийн булчирхай, ялангуяа бэлгийн булчирхайн үйл ажиллагаанаас хамаардгийг тэмдэглэжээ. 

	Эр эмийн ёсны хямралын шалтгаан маш олон бөгөөд түүнийг тогтоох, арилгахад эмчид нарийн шинжлэх шаардлага заавал гардаг. Бид биологи, нийгмийн шинж төлөвийг агуулсан эрэгтэй, эмэгтэйчүүдийг эр эмийн ёсны эв зохицлын эрүүл мэндийн төлөө тэмцдэг, анагаах ухааны өвөрмөц ухаан секс эмгэг судлалын судлах зүйл болох өвчний шалтгаан, явцыг (өвчний шалтгаан, эмгэг жам) тогтоохгүйгээр тодорхой үр дүнд хүрч чадахгүй юм. 

	Хүний амьдралд эр эмийн ёсны хэвийн чадвартай байх нь ихээхэн ач холбогдолтой билээ. Хос хоёрын холбоо эр эмийн харьцааны шаардлагаас гадна үр удмаа үргэлжлүүлэх, харилцан бие биедээ хайртай байх зорилгоос төрдөг билээ. Хос хоёрын аль нэг нь эр эмийн инстинкттэй холбоотой физиологийн хамгийн тааламжтай үйлдлээс татгалзвал энэхүү эрхэм зорилгодоо хүрч чадахгүйд хүрнэ. Иймээс эр эмийн ёсны үйлдэл хэвийн, зөв байх нь гэрлэгчдийн холбооны нэг чухал үндэс авч мэдээжээр цорын ганц зүйл биш нь мэдээж шүү дээ. Удаан хугацаагаар эр эмийн ажлын чадваргүй байх нь төвөг тарих бөгөөд гэр бүл салж сарних шалтгаан болж мэднэ. Эхнэр, нөхөр хоёрын бэлгийн харьцаа олигтой биш олон янзын өнгө аяс, сэтгэлийн шаналгаа байлаа ч чин сэтгэлээсээ хайртай бол үргэлжлэн хамт амьдарсаар байдаг. Гэвч гэрлэгчид эмчилж болдог эр эмийн ёсны олон хямрал, гэр бүлийн энэхүү харьцаанд гол анхаарлаа төвлөрүүлж болохгүй. 

	Эр эмийн ёсны хямралаар шаналж байгаа хүн юуны өмнө тайван байх, аж төрлөө зохицуулах, оюуны болон биеийн хүчний хүнд хүчир ажил хийж ядрахгүй байх, сайн амрах, сонирхолтой зүйл оролдох, бие махбодыг бэхжүүлж, эр эмийн ёсны үйл ажиллагааг зохицуулахад сайнаар үйлчилдэг биеийн тамирыг тогтмол хийхийг хичээх хэрэгтэй. 

	Олон төрлийн зүйл оролдох, үр бүтэлтэй хөдөлмөрлөх, соёлын өргөн хүрээтэй сонирхол нь амьдралыг баяжуулж, мэдрэлийн системийг сайхан болгож үйлчилдэг билээ. Гэтэл залхуурч уйтгарлах, нэг янзаараа юм хийх алхайж суух нь амралт болж, хүч чадлыг нөхөж сэлбэхгүй. Сэргэлэн цовоо, хөгжилтэй байх нь сэтгэлийг сэргээж, уураг тархийг эрч хүчээр тэтгэж, хүч чадал нэмдэг билээ. Сайхан ааш зантай өвчтөн элдэв эм уухдаа дурамжхан байдаг. 

	Эмчид эр эмийн ёсны хямралын учир ирж үзүүлж буй өвчтөн маш хурдан хөвчрүүлж чадах ид шидтэй "сэргээх" эм уухыг хүсэж, түргэн эмчлэхийг шаарддаг билээ. Ийм хүмүүс маш түргэн үйлчилдэг эм байхгүй гэдгийг санах хэрэгтэй. Эр эмийн ёсны сулралын эмчилгээ бол маш нарийн, удаан үргэлжлэх процесс юм. Өвчтөн эмчийн зөвлөгөө, заасан эмчилгээг тэвчээртэй, нарийн хийлгэх хэрэгтэй. Хэрэв ингэж чадвал өвчтөн амжилтад хүрнэ.

Notes

		[←1]
	 А. А Богомолец, "Нас уртатгахуй", 1940 с, 141. 




	[←2]
	 Эрдэмтэн К. Ширрен 2000 тамхи татагчдыг судалсны үндсэн дээр тамхи татах нь бэлгийн чадавхыг бууруулж, эр үрийн хөдлөх чадварыг доройтуулан, үргүйдэх явдалд хүргэж болно гэдэг дүгнэлт хийжээ. 




	[←3]
	 Орост I Петр хааны үед 1716 онд анхны тамхины үйлдвэр Актырка хотод нээгджээ. 




	[←4]
	 Насанд хүрсэн хүн 30 жилийн туршид дунджаар 200000 тамхи буюу 800 г никотин агуулсан 160 кг тамхи татдаг болохыг бодож гаргажээ. Ийм хэмжээний никотин 10000 хүнийг алж чадах юм. 




	[←5]
	 Онанизм бол библийн Онаны (Иуд, Шуагийн хүүхэд) нэрээс уламжлалтай бөгөөд домогт өгүүлдгээр бол Онаны эцэг хүүдээ Фамарь ахынхаа бэлэвсэн гэргийтэй амьдарч, хүүхэдтэй болохыг захидаг. Гэтэл ингэх нь Онанд эвгүй байсан бөгөөд бэрээсээ хүүхэд гаргахгүйн тулд (библийн зөвшөөрснөөр) бэлэг эрхтнээ зориудаар оролдож. "үрийн шингэнээ газарт" хаядаг. Тэгэхээр Онаны хурьцал үйлдэхээ больсон гэдэг. 




	[←6]
	 В. М. Бехтерев. Половая деятельность с точки зрения рефлексологии ст. в. сб. "Половой вопрос в свете научного знания". 1926. М-Л. 




	[←7]
	 И. М. Порудиминский, Половые расстройства у мужчин, 1960, с 6, 

